
Kandidatët për kryeministër të Kosovës në zgjedhjet e 6
tetorit pretendojnë se do ta ndryshojnë qasjen e
Kosovës në dialogun me Serbinë. Ata kanë deklaruar se
në mandatin e ardhshëm qeveria, përkatësisht kryemi-
nistri do të jetë ai që do ta drejtojë këtë proces. Sipas
tyre, qeveria e ka obligim kushtetues ta drejtojë këtë
proces, kurse presidenti i vendit vetëm do ta dekretojë
marrëveshjen përfundimtare ndërmjet dy shteteve

Anëtari i Kryesisë i Lëvizjes Vetëvendosje (LV), Rexhep Selimi, ka thënë se
oferta e kësaj lëvizje për zgjedhjet e 6 tetorit po mirëpritet në terren. Në
këtë intervistë dhënë për gazetën "Epoka e re", ai ka deklaruar se
Vetëvendosja do të fitojë sepse këtë e duan qytetarët. Sipas Selimit,
qytetarët e duan ndryshimin dhe Albinin kryeministër. Ai ka
ironizuar me të larguarit nga LV-ja duke thënë se mbështetja
për lëvizjen dhe ardhjet e reja nuk po ndalen saqë kanë
harruar se kush ka ikur tashmë. Ai ka theksuar se gara në
mes të LV-së dhe LDK-së nuk e përjashton
bashkëpunimin për qeverinë Kurti. Selimi ka vlerësuar
se pas 6 tetorit Kosova do të jetë në kahun e duhur të
zhvillimit

Tiranë, 16 shtator - Hapja e plotë
e negociatave të Shqipërisë me
Bashkimin Evropian nuk pritet të
ndodhë as për këtë vit.
Gjermania është vendi që ka
kërkuar një shtyrje për këto
negociata, por një shtyrje me të
tjera kushte ndaj Shqipërisë.
Bundestagu në fund të muajit
shtator do ta diskutojë çështjen e
Shqipërisë në të cilën do të mer-
ren në shqyrtim të gjitha kriteret e
kërkuara nga Bashkimi Evropian.
Gazeta "Shekulli", në bazë të
informacioneve të siguruara nga
deputetë të grupimit të
CDU/CSU në Bundestag, bëhet
e ditur se në dokumentin që

pritet të publikohet nga ana e
Bundestagut në bashkëpunim
me Komitetin për Marrëdhënie
me Jashtë të po këtij institucioni,
Maqedonia e Veriut pritet të
marrë një sinjal pozitiv për hap-
jen e negociatave, kurse
Shqipërisë, me gjithë vullnetin e
mirë që ka treguar për ecurinë e
reformave, do t'i kërkohen kushte
të qarta, ku më kryesorja është
përfundimi i reformës zgjedhore.
Kancelarja gjermane Angela
Merkel është tepër e interesuar
për aderimin e Ballkanit
Perëndimor në Bashkimin
Evropian. Madje me iniciativën e
vet Merkelit u krijua edhe Procesi

i Berlinit, një iniciativë që ka për
synim përshpejtimin e vendeve
të Ballkanit Perëndimor në
Bashkimin Evropian. Por ecuria
negative e reformave në Shqipëri
e ka nxitur Berlinin që të kërkojë
edhe disa kushte shtesë për
Shqipërinë, ku më kryesorja
është përmbushja e kritereve për
luftën kundër korrupsionit dhe
krimit të organizuar. Në
prononcimin e deputetëve të
Bundestagut gjerman thuhet se
në negociatat e pranimit në
Bashkimin Evropian do të ketë
një sinjal të qartë, pozitiv nga
Berlini për Maqedoninë e Veriut
në fund të shtatorit. Do të ketë

kushte të qarta për Shqipërinë, të
cilat së pari duhet të përm-
bushen. Rama ende nuk ka
dhënë ndonjë rezultat, ai ka
dështuar absolutisht me qever-
inë e tij. Por, gjithashtu, do të ketë

një mesazh të qartë për popullin
shqiptar se ne duam që
Shqipëria të bëhet anëtare e saj,
kështu që ne duam edhe të bise-
dojmë me popullin shqiptar, por
vetëm nëse plotësohen kushtet.

PRISHTINË, 116 SHTATOR -Austria do
ta mbështesë çdo zgjidhje me të
cilën pajtohen në dialog Serbia
dhe Kosova, përfshirë edhe 
korrigjimin e kufijve, ka thënë
kancelari austriak Sebastian
Kurz. Ai për "Tanjug" ka folur për
ndikimin e Bashkimit Evropian
në zgjidhjen e çështjes së
Kosovës, emërimin e të 
dërguarit special amerikan për
Ballkanin, rrugëtimin evropian
të Serbisë dhe tema të tjera.
"Qëndrimi ynë është i qartë:
mbështesim çka do që palët
merren vesh, edhe mundësinë e
korrigjimit të kufijve, nëse në
fund kjo parasheh një zgjidhje të

përbashkët e cila mund të sjellë
stabilitet. Caku duhet të jetë që të
gjitha çështjet e hapura të 
zgjidhen me marrëveshje", u
shpreh Kurz. Ai ka theksuar se
është e rëndësishme që dialogu
mes Beogradit dhe Prishtinës të
vazhdojë përsëri në mënyrë që
të gjitha temat e hapura të 
zgjidhen në tavolinën e bised-
imeve. "Është e nevojshme një
dinamikë e re sepse zgjidhja e
ardhur nga dialogu është
parakusht për pjesëmarrjen e
ardhshme të Bashkimit
Evropian", shtoi ai.
Në pyetjen nëse BE-ja ka fuqi për
ta zgjidhur çështjen e Kosovës

dhe nëse kanë ndikim mbi
Prishtinën, që nuk ka reaguar
ndaj thirrjeve nga Brukseli për
heqjen e taksës, Kurzi ka thënë
se BE-ja ka mundësi të
ndryshme të reagimit dhe se ato
i shfrytëzon vazhdimisht. Por, ai
e sheh të "nevojshme që
Beogradi dhe Prishtina të krijojnë
një dëshirë të mjaftueshme 
për kompromis". Kurzi ka
mirëpritur emërimin e të 
dërguarit special amerikan për
Ballkanin, duke shprehur
shpresën se ai do të jetë në
gjendje ta ndihmojë zgjidhjen e
çështjes së Kosovës në
bashkëpunim me BE-në.

Kurz: Austria mbështet çdo marrëveshje Kosovë - Serbi, edhe korrigjimin e kufijve

TIRANË, 116 SHTATOR - Ashtu sikurse
edhe e pati deklaruar, presidenti
Meta ka publikuar në faqen
zyrtare të institucionit që ai drej-
ton dekretin për zgjedhjet ven-
dore dhe arsyet pse e ndërmori
një veprim të tillë.
Presidenti ka bërë përpjekje të
qëndrueshme dhe maksimale që
kredencialet demokratike të
Shqipërisë të përmirësoheshin
duke respektuar jo vetëm
Kushtetutën, por edhe detyrimet
në kuadër të Konventës
Evropiane të të Drejtave të
Njeriut (KEDNJ), të Marrëveshjes
së Stabilizim Asociimit (MSA)
Shqipëri - BE, standardeve të

OSBE-së si dhe në funksion të
ushtrimit të Kryesisë së OSBE-së
gjatë vitit 2020, duke qenë një
shembull pozitiv edhe për
vendet e tjera për përmbushjen e
standardeve zgjedhore dhe
demokratike. "Rreziku i cenimit
të integritetit të procesit zgjed-
hor të 30 qershorit 2019 që do të
ndikonte negativisht mbi këtë
vendim, u evidentua qartë edhe
në raportin e OSBE/ODIHR, ku
konstatohet se kjo periudhë u
karakterizua nga antagonizmi i
thellë i palëve dhe mungesa e
përgjegjësisë së përbashkët",
shkruan presidenti në raportin e
tij. Ai thotë se "Kriza politike u

shtua me afrimin e ditës së
zgjedhjeve. Ky antagonizëm
ishte tregues i mungesës së
përgjegjësisë së përbashkët ndaj
integritetit të procesit zgjedhor
që duhet t'i tejkalonte ndasitë
partiake dhe, rrjedhimisht,
ndikoi negativisht në të drejtën e
qytetarëve për të marrë pjesë në
zgjedhje".

Sipas Metës, proceset zgjedhore
në Shqipëri gjithmonë janë
karakterizuar nga mosbesimi
ndërmjet palëve politike. Jo rral-
lëherë mosbesimi është thelluar
si pasojë e mungesës së dialogut
politik duke përshkallëzuar në
qëndrime antagoniste dhe
ndeshje force mes palëve. Nuk
kanë munguar as rastet fatkeqe

kur konflikti politik ka çuar në
polarizim të skajshëm shoqëror,
deri në përplasje civile me paso-
ja shkatërrimtare për rendin
demokratik dhe institucional,
për sigurinë publike dhe për sig-
urinë e jetës së qytetarëve dhe
pronës.
Meta flet edhe për dosjet penale
me numrat "184" dhe "339" që
kishin në përmbajtje të tyre të
dhëna mbi krime zgjedhore që
krijonin dyshimin e arsyeshëm
për lidhje të zyrtarëve të lartë të
mazhorancës qeverisëse me
banda famëkeqe kriminale, me
qëllim manipulimin e rezultatit
zgjedhor të zgjedhjeve lokale në
Dibër më 2016 dhe të zgjedhjeve
parlamentare në Durrës 2017, në
favor të Partisë Socialiste.
Moshetimi për një kohë të gjatë i
këtyre dosjeve dhe fakti që per-
sonat e përfshirë në këto krime
zgjedhore gëzonin edhe imu-
nitet politik, nxitën opozitën ta
ndërmerrte hapin ekstrem të
dorëheqjes në bllok. (GSH).

Publikohet raporti, ja si u mbrojt Meta
përpara Delegacionit të Venecias

Bundestagu: S'ka negociata pa arrestime zyrtarësh të korruptuar

Presidenti Meta në raportin e tij thotë se 
Kriza politike u shtuar me afrimin e ditës së
zgjedhjeve dhe ky antagonizëm ishte tregues i
mungesës së përgjegjësisë së përbashkët
ndaj integritetit të procesit zgjedhor që duhet t'i
tejkalonte ndasitë partiake dhe, rrjedhimisht,
ndikoi negativisht në të drejtën e qytetarëve
për të marrë pjesë në zgjedhje



03E MARTË, 17 SHTATOR 2019AKTUALE

Muhamet KKOCI

PRISHTINË, 116 SHTATOR - Kandidatët
për kryeministër të Kosovës në
zgjedhjet e 6 tetorit kanë bërë me
dije se dialogun Kosovë - Serbi
do ta udhëheqin ata në qeverinë
e ardhshme. Ata kanë deklaruar
se udhëheqjen e këtij procesi
qeveria e ka obligim kushtetues. 
Kandidatja e Lidhjes
Demokratike të Kosovës (LDK)
për kryeministre, Vjosa Osmani,
ka thënë se presidenti i Kosovës
vetëm do ta dekretojë mar-
rëveshjen e arritur me Serbinë në
këtë proces. "Sa i përket dialogut
me Serbinë, do të udhëhiqet nga
qeveria, por jo vetëm nga unë.
Në fushën e negociatave kam
përvojë më shumë se secili 
kandidat për kryeministër. Të
tjerët e kanë shikuar nga 
televizori, ndërsa unë kam qenë
e përfshirë drejtpërdrejti", ka
thënë ajo në debatin "Fol hapur"
me temën "Shteti funksional
sipas Vjosa Osmanit".

Ajo e ka kritikuar kryeministrin
në dorëheqje, Ramush
Haradinaj, që në këtë mandat
dialogun ia ka lënë në dorë 
presidenti Hashim Thaçi. "Të
tjerët kanë bërë gjithçka duke e
vendosur lëkurën e tyre personale
para interesit shtetëror. Kurse
disa të tjerë kanë ikur nga
përgjegjësia e dialogut duke e
lënë atë në duar të personave të
papërgjegjshëm", ka thënë
Osmani, duke shtuar se nuk
mund të hyhet në dialog duke
thënë se unë nuk e bëj këtë apo
atë, por duhet të ketë ide
konkrete se si duhet të arrihet
deri te normalizimi.
Ajo ka thënë se ka qenë dhe
është kundër fokusimit të tërë
energjisë se institucioneve në
procesin e dialogut. Sipas
Osmanit, Serbia nuk i ka ndaluar
institucionet e Kosovës të 
krijojnë vende të reja pune.
"Presidenti ka një rol komplet
tjetër. Pasi që ta ratifikojmë mar-
rëveshjen në Kuvend, presidenti
e ka një detyrë ceremoniale ta

nënshkruajë marrëveshjen që e
kemi arritur ne", është shprehur
Osmani.
Kryetari i Lëvizjes Vetëvendosje
(LV), Albin Kurti, të hënën në
takim me ambasadorin  italian
Piero Cristoforo Sardi ka treguar
qëndrimin e tij për këtë proces.
"Në takim u fol edhe për dialo-
gun me Serbinë, ku ambasadori
u njoh me qëndrimin e Lëvizjes
për një dialog i cili do të duhej të
paraprihej nga forcimi i shtetit të
Kosovës dhe do të duhej të drej-
tohej nga kryeministri i vendit",
është thënë në komunikatë për
medie të LV-së.
Ndërsa ditë më parë kandidati
për kryeministër nga koalicioni
Nisma-AKR-PD, Fatmir Limaj, ka
ftuar të gjitha partitë politike që
të zotohen se do të kontribuojnë
për përmbylljen e dialogut me
Serbinë pas zgjedhjeve të 6
tetorit. Përmes një letre drejtuar
kandidatëve për kryeministër në
zgjedhjet e 6 tetorit, ai ka vlerë-
suar se secili prej kandidatëve
duhet të kuptojë se interesi i

Kosovës duhet të jetë mbi 
interesat e tjera. "Nisma
Socialdemokrate zotohet 
publikisht se pas zgjedhjeve të 6
tetorit do të vazhdojë të jetë
pjesë konstruktive e politikës
shtetërore të Kosovës dhe në
legjislaturën e VII do të kon-
tribuojë, së bashku me miqtë
ndërkombëtarë të Kosovës, të
përmbyllet dialogu me Serbinë
dhe të hapet një faqe e re e his-
torisë së kësaj pjese të Ballkanit
Perëndimor", kishte deklaruar
Limaj.
Ai pati vlerësuar se pavarësisht
prej pozitës së tyre pas zgjedhjeve,
partitë politike duhet të kuptojnë
se vetëm duke e vendosur
interesin nacional të parin mund
të kthehet besimi i qytetarëve tek
institucionet. "Edhe pse në këtë
garë elektorale hyjmë me besim
se koalicioni ynë do të dalë fitues,
zotimin publik se do të jemi pjesë
konstruktive e politikës shtetërore
të Kosovës do të përmbushet nga
ana jonë pa marrë parasysh nëse
do të jemi pjesë e qeverisjes apo si

forcë politike opozitare: Interesi i
Kosovës është mbi të gjitha!
Vetëm duke u zotuar se interesat e
Kosovës do t'i vëmë para 
interesave partiake dhe duke
respektuar zotimet tona do ta
kthejmë besimin e qytetarëve
tanë dhe të aleatëve të Kosovës në
institucionet e shtetit tonë të
pavarur", ka  vlerësuar Limaj.
Këtë mandat kryeministri në
dorëheqje Ramush Haradinaj
kishte thënë se nuk ka kohë që të
merret me procesin e dialogut
Kosovë - Serbi, derisa me këtë
çështje ishte marrë presidenti
Hashim Thaçi. Më pas, me 
ndihëm e PSD-së koalicioni 
qeverisës kishte miratuar një
platformë për bisedime dhe një
ligj i cili parashihte që procesi i
dialogut do të udhëhiqet nga një
ekip negociator i mandatuar nga
Kuvendi. Subjektet opozitare,
LDK-ja dhe LV-ja, e kishin
kundërshtuar këtë ligj duke e
dërguar në Gjykatë Kushtetuese.
Më pas, kjo e fundit ligjin e kishte
shpallur kundërkushtetues.

Në mandatin e ardhshëm pritet që dialogu me Serbinë të udhëhiqet nga kryeministri e jo nga presidenti  

Kandidatët për kryeministër zotohen
se do ta udhëheqin dialogun 

PRISHTINË, 116 SHTATOR (ER) -
Komisioni Qendror i
Zgjedhjeve (KQZ) të hënën ka
marrë vendim që numrat e
partive politike për zgjedhjet
e 6 tetorit të jenë nga 111 e më
lart në mënyrë që mos të kor-
respondojnë me numrat e
kandidatëve për deputetë

sikurse në zgjedhjet e kaluara.
Këtë vendim e ka konfirmuar
drejtori ekzekutiv i Zyrës për
Regjistrim të Subjekteve
Politike, Yll Buleshkaj, sipas të
cilit, tash e tutje renditja e
subjekteve politike në fletëvo-
tim do të jetë nga 111 deri në
135. Me këtë janë pajtuar të

gjithë anëtarët e partive 
politike. 
Po sot (e martë) do të organi-
zohet ceremonia e tërheqjes
së shortit ku subjektet politike
do ta mësojnë numrin e tyre,
njëkohësisht renditjen në
fletëvotim për zgjedhjet e
parakohshme të 6 tetorit. 

Sot hedhet shorti, numrat e partive do të jenë nga 111 deri në 135

Kandidatët për kryeministër të
Kosovës në zgjedhjet e 6 tetorit
pretendojnë se do ta ndryshojnë
qasjen e Kosovës në dialogun me
Serbinë. Ata kanë deklaruar se në
mandatin e ardhshëm qeveria,
përkatësisht kryeministri do të jetë
ai që do ta drejtojë këtë proces.
Sipas tyre, qeveria e ka obligim
kushtetues ta drejtojë këtë proces,
kurse presidenti i vendit vetëm do
ta dekretojë marrëveshjen për-
fundimtare ndërmjet dy shteteve

Shqipe HHETEMI

PRISHTINË, 116 SHTATOR - Anëtari i
Kryesisë i Lëvizjes Vetëvendosje
(LV), Rexhep Selimi, të hënën
ka bërë me dije se aktualisht kjo
lëvizje është në fazën përgatitore
dhe të mobilizimit të strukturave
të organizatës dhe të anëtarësisë
që në fushatë të hyjë sa më e
përgatitur. Në këtë intervistë
dhënë për gazetën "Epoka e
re", ai ka thënë se ky mobilizim
i lëvizjes po pritet me frymën e
fitores kudo që po shkojnë dhe
të kushdo që po e takojnë.  
Selimi ka deklaruar se
Vetëvendosje do të fitojë sepse
këtë e duan qytetarët. Sipas tij,
qytetarët e duan ndryshimin
dhe Albinin kryeministër.
"Pritjet tona janë reale. Presim
fitore të bindshme. Nuk ka se si
të jetë ndryshe. Ne do të fitojmë
sepse këtë e duan qytetarët e
këtij vendi. Qytetarët e duan
ndryshimin dhe ne jemi
ndryshimi. Qytetarët nuk e
duan krimin dhe korrupsionin
dhe ne do t'i luftojmë krimin
dhe korrupsionin, se s'ka kush
tjetër. Qytetarët janë lodhur
nga kapja e shtetit dhe ne do ta
ç'kapim shtetin. Qytetarët e
duan zhvillimin, prandaj po na
mbështesin. Qytetarët duan
arsim e shëndetësi më të mirë
dhe ne këtë ua sigurojmë. Mbi
të gjitha, ne do të fitojmë sepse
qytetarët e duan Lëvizjen
Vetëvendosje në qeveri dhe
Albinin kryeministër", është
shprehur Selimi. 

Ai ka ironizuar me të larguarit
nga LV-ja duke thënë se
mbështetja për lëvizjen dhe
ardhjet e reja nuk po ndalen
saqë kanë harruar se kush ka
ikur tashmë. "Të ikurit nuk
kanë lënë asnjë zbrazëtirë.
Zbrazëtirën e kanë marrë me
vete. Mbështetja për Lëvizjen
Vetëvendosje dhe ardhjet e reja
nuk po ndalen saqë kemi 
harruar se kush ka ikur tashmë",
ka theksuar Selimi. 
Ai nuk ka dashur ta komentojë
përplasjen fizike në mes të 
zyrtarëve të LV-së dhe të 
PSD-së, duke thënë se nuk ia
vlen të merret me disa tipa
'kamikazësh'. "Jemi shumë
aktivë edhe më shumë se 
çdoherë. Madje jemi aq aktivë
saqë nuk ia vlen të merrem me
disa tipa 'kamikazësh' që 
shkojnë nëpër studio për t'i
dëmtuar emisionet më shumë
sesa Lëvizjen. E vlerësoj aq
shumë 'Epokën e re' saqë nuk
dua t'ju marr hapësirë më
shumë për këtë temë", ka
deklaruar Selimi.
Ai ka theksuar se gara në 
mes të LV-së dhe LDK-së nuk e
përjashton bashkëpunimin për
qeverinë Kurti. Selimi ka 
vlerësuar se pas 6 tetorit Kosova
do të jetë në kahun e duhur të
zhvillimit të saj. "Në kahun e
duhur të zhvillimit të saj. Në
betejën kundër korrupsionit
dhe krimit të organizuar. Në 
vlugun e punës së qeverisë në
shërbim të qytetarëve. Në
kahun e duhur të integrimit...",
ka thënë Selimi duke shtuar se

në asnjë mënyrë Vetëvendosja
nuk do të bashkëqeverisë me
Listën Serbe. "Le t'i presim
rezultatet njëherë e pastaj të
flasim për këtë gjë, por ajo që
dihet është se nuk do të 
qeverisin bartësit e 'Prontos' e të
korrupsionit. Po ashtu, për
motive të ndryshme prej të
parës, nuk do të qeverisim
assesi me Listën Serbe në asnjë
variant për arsyen që gjithmonë
e kemi bërë me dije", është
shprehur Selimi. 

"Epoka ee rre": Z. Selimi, si po
pritet te qytetarët fushata elek-
torale e Lëvizjes Vetëvendosje
dhe cila është gjendja reale në
terren?
Selimi: Tani, në kohën kur ende

nuk ka filluar fushata zgjedhore
për zgjedhjet e 6 tetorit, ne
Lëvizja Vetëvendosje jemi në
fazën përgatitore dhe të 
mobilizimit të strukturave të
organizatës dhe të anëtarësisë,
që në fushatë të hyjmë sa më të
përgatitur. Ky mobilizim i
Lëvizjes sonë po pritet me
frymën e fitores kudo që po
shkojmë dhe të kushdo që po e
takojmë. 

"Epoka ee rre": Mosarritja e 
koalicionit parazgjedhor me
LDK-në a mund të ketë efekt
negativ në vota më 6 tetor
meqë të dy partitë një koalicion
të tillë e kanë quajtur koalicion
të shpresës?
Selimi: Përderisa nuk kemi 

përballë ndonjë koalicion siç ka
qenë PAN-i i 2017-s me shumë
se 20 parti e subjekte, atëherë
s'kemi pse të brengosemi. 
Gara në mes nesh dhe LDK-së
tani, nuk e përjashton
bashkëpunimin me LDK-në
pas zgjedhjeve për qeverinë
Kurti. 

"Epoka ee rre": Gjatë këtyre
ditëve, përveç takimeve të
ndryshme, kemi parë edhe
aderime të shumta në
Vetëvendosje. A mendoni se të
ardhurit do ta plotësojnë atë
hapësirën që kanë lënë ata që u
larguan nga LV-ja, pra PSD-ja? 
Selimi: Të ikurit nuk kanë lënë
asnjë zbrazëtirë. Zbrazëtirën e
kanë marrë me vete.

Flet për "Epokën e re", Rexhep Selimi

Presim fitore të bin
- Qytetarët e
duan ndryshimin
dhe Albin Kurtin
kryeministër

Anëtari i Kryesisë i Lëvizjes Vetëvendosje (LV), Rexhep
Selimi, ka thënë se oferta e kësaj lëvizje për zgjedhjet e
6 tetorit po mirëpritet në terren. Në këtë intervistë
dhënë për gazetën "Epoka e re", ai ka deklaruar se
Vetëvendosja do të fitojë sepse këtë e duan qytetarët.
Sipas Selimit, qytetarët e duan ndryshimin dhe Albinin
kryeministër. Ai ka ironizuar me të larguarit nga LV-ja
duke thënë se mbështetja për lëvizjen dhe ardhjet e
reja nuk po ndalen saqë kanë harruar se kush ka ikur
tashmë. Ai ka theksuar se gara në mes të LV-së dhe
LDK-së nuk e përjashton bashkëpunimin për qeverinë
Kurti. Selimi ka vlerësuar se pas 6 tetorit Kosova do të
jetë në kahun e duhur të zhvillimit

Mbështetja për Lëvizjen
Vetëvendosje dhe ardhjet e reja
nuk po ndalen saqë kemi 
harruar se kush ka ikur tashmë. 

"Epoka ee rre": Nëpër zgjedhjet e
kaluara Vetëvendosja ka qenë
shumë aktive në fushatë me
shpalosjen e programit qev-
erisës dhe kauzave të saj, në
këto zgjedhje sikur kemi një
zbehje meqë këtë parafushatë
po e karakterizon një përplasje
e ashpër, madje edhe me 
përleshje fizike nëpër studiot
televizive të zyrtarëve të LV-së
dhe të PSD-së. Si e keni parë
dhe pse po ndodh kjo? 
Selimi: Jemi shumë aktivë,
edhe më shumë se çdoherë.
Madje jemi aq aktivë saqë nuk

ia vlen të merrem me disa tipa
'kamikazësh' që shkojnë nëpër
studio për t'i dëmtuar emi-
sionet më shumë sesa Lëvizjen.
E vlerësoj aq shumë 'Epokën e
re' saqë nuk dua t'ju marr
hapësirë më shumë për këtë
temë. 

"Epoka ee rre": Cilat janë pritjet e
LV-së nga zgjedhjet e 6 tetorit
dhe pse qytetarët duhet ta
votojnë këtë lëvizje?
Selimi: Pritjet tona janë reale:
presim fitore të bindshme. Nuk
ka se si të jetë ndryshe. Ne do të
fitojmë sepse këtë e duan qyte-
tarët e këtij vendi. Qytetarët e
duan ndryshimin dhe ne jemi
ndryshimi. Qytetarët nuk e
duan krimin dhe korrupsionin
dhe ne do t'i luftojmë krimin
dhe korrupsionin, se s'ka kush
tjetër. Qytetarët janë lodhur
nga kapja e shtetit dhe ne do ta
ç'kapim shtetin. Qytetarët e
duan zhvillimin, prandaj po na
mbështesin. Qytetarët duan
arsim e shëndetësi më të mirë
dhe ne këtë ua sigurojmë. Mbi
të gjitha, ne do të fitojmë sepse
qytetarët e duan Lëvizjen
Vetëvendosje në qeveri dhe
Albinin kryeministër. 

"Epoka ee rre": Por përfaqësuesit
e subjekteve të tjera, duke iu
referuar sondazheve të
ndryshme, po thonë se
Vetëvendosja nuk është e para.
Cila është e vërteta në këtë
drejtim?
Selimi: Ata këtë e thonë publik-
isht, por jo edhe në takimet e
shtabeve të tyre. Ata tashmë e
dinë se Lëvizja Vetëvendosje do
t'i fitojë zgjedhjet. Madje disa
prej tyre që kanë qenë në
pushtet, qysh tash kanë nisur të
sillen si opozitë karshi nesh.

"Epoka ee rre": Nëse do t'i fitoni
zgjedhjet, me kënd do të 
qeverisni?
Selimi: Le t'i presim rezultatet
njëherë e pastaj të flasim për
këtë gjë. Por, ajo që dihet është
se nuk do të qeverisin bartësit e
'Prontos' e të korrupsionit. Po
ashtu, për motive të ndryshme
prej të parës, nuk do të qev-
erisim assesi me Listën Serbe
në asnjë variant për arsyen që
gjithmonë e kemi bërë me dije. 

"Epoka ee rre": Si do të jetë
Kosova pas 6 tetorit me qev-
erisjen e Lëvizjes Vetëvendosje?
Selimi: Në kahun e duhur të
zhvillimit të saj. Në betejën
kundër korrupsionit dhe krimit
të organizuar. Në vlugun e
punës së qeverisë në shërbim
të qytetarëve, në kahun e duhur
të integrimit. 

dshme

Albulena SS. MMAVRAJ

PRISHTINË, 116 SHTATOR -
Kryetari i Kuvendit të
Republikës së Kosovës, Kadri
Veseli, në Ditën
Ndërkombëtare të
Demokracisë ka thënë se ndi-
het krenar që institucioni i
Kuvendit është institucioni
më transparent në
Republikën e Kosovës. "Ne
krenohemi që kemi ndërtuar
një demokraci funksionale,
me zgjedhje të lira e të nder-
shme, me procese zgjedhore
të pakontestuara me stan-
darde të larta që certifikohen
nga institucionet ndërkom-
bëtare monitoruese më pres-
tigjioze. Ne krenohemi edhe
me lirinë e fjalës dhe të medi-
ave, që i jep dinamizëm e
pasuri lulëzimit të
demokracisë sonë", ka thënë
Veseli në fjalën e tij në hapje të

Ditës Ndërkombëtare të
Demokracisë.
Duke folur për rrugëtimin që
Kosova ka bërë për të arritur
këtu ku është, Veseli nuk ka
harruar t'i përmendë të gjithë
ata që kanë sakrifikuar, ndërsa
tha se ka ende punë për t'u
bërë. "Republika e Kosovës,
falë ndihmës dhe partneritetit
të ngushtë me Shtetet e
Bashkuara të Amerikës dhe
Bashkimin Evropian, ka bërë
shumë për ndërtimin e insti-
tucioneve demokratike në
vend. Por shumë ende ngelet
për t'u bërë. Dhe një ndër kër-
cënimet më të mëdha që i
kanoset demokracisë sonë
dhe të gjithë arritjeve që ka
bërë shteti ynë në këta 11 vjet
jetë është korrupsioni", është
shprehur Veseli. Ai ka thënë se
klasa politike duhet të bëjë
çmos që të përballet me këtë
fenomen, por jo me retorika,
por me plane dhe nisma

konkrete.
Me këtë rast ai foli për planin
konkret për ta çrrënjosur këtë
fenomen. "Prandaj kam
propozuar një plan gjithëpërf-
shirës për ta çrrënjosur kor-
rupsionin dhe nepotizmin
dhe pjesë thelbësore pa
dyshim është forcimi i pjesë-
marrjes së qytetarëve në
luftimin e kësaj dukurie. Me
ne bashkë do ta fitojmë këtë
luftë, me ne bashkë do ta
bëjmë ekonominë më të mirë,
sovranitetin tonë më të
fuqishëm dhe lidhjen tonë me
ShBA-në dhe BE-në edhe më
të ngushtë", ka thënë kryepar-
lamentari Veseli.
Ai ka folur edhe për zgjedhjet
parlamentare që do të mba-
hen më 6 tetor. Veseli ka ftuar
të gjitha partitë politikë që të
bëjnë një fushatë sa më të
qetë dhe dinjitoze për të pasur
një proces sa më të rregullt
elektoral. 

Veseli: Rreziqet
më të mëdha të
demokracisë
janë korrupsioni
dhe nepotizmi

GJILAN, 116 SHTATOR - Senati i
Universitetit "Kadri Zeka" Gjilan
ka marrë vendim për shpalljen e
konkursit plotësues për 
pranimin e studentëve të rinj në
vitin e parë të studimeve
themelore bachelor në vitin
akademik 2019/2020. 
Universiteti "Kadri Zeka" në
Gjilan, në vitin e parë të
studimeve, në afatin e dytë
plotësues të konkursit për vitin
akademik 2019/2020, do t'i
regjistrojë 488 studentë të 
rregullt në studime bachelor.
Nga numri i përgjithshëm i 
përcaktuar, bazuar në UA nr.
09/2016 të MASHT-it, universiteti
do të regjistrojë deri në 12 për
qind, përkatësisht deri 117 
studentë të rregullt nga 
komuniteti joshumicë.  Kuota
prej 12 përqindësh të vendeve të
rezervuara për regjistrim të 

studentëve nga komuniteti
joshumicë do të shpërndahet në
mënyrë proporcionale sipas
përqindjes së numrit të
përgjithshëm të studentëve për
secilin departament apo 
program të fakulteteve veç e veç. 
Në universitet, në bazë të kuotave
të përcaktuara nga MAShT-i,
mund të pranohen edhe kandidatët
nga Presheva, Bujanoci dhe
Medvegja 2 për qind, po ashtu
mund të pranohen edhe 2 për
qind e kandidatëve nga
Shqipëria dhe Maqedonia, kurse
1 për qind e kandidatëve mund
të pranohen edhe nga Mali i Zi
për secilin departament apo 
program të fakulteteve veç e veç.
Për regjistrimin e studentëve në
vitin e parë të studimeve 
bachelor dhe master oraret do të
jenë si në vijim:
Paraqitja e dokumenteve zgjatë
prej datës 16. 09. 2019 deri më 21.
09. 2019 nga ora 9:00 deri në orën
16:00, me përjashtim të dielave.

Njoftimet dhe oraret për vendin
ku do të mbahen provimet
pranuese mund të merren në
fakultetet përkatëse si dhe në
uebfaqet e universitetit.
Provimi pranues do të mbahet
më 24. 09. 2019.
Detajet lidhur me kohën e 
mbajtjes së provimit pranues
sipas njësive akademike do të
shpallen në uebfaqen e univer-
sitetit më datë 23. 09. 2019
Shpallja e rezultateve preliminare
të provimit pranues do të bëhet,
më së voni, deri më 25. 09. 2019
në fakultetet përkatëse si dhe në
uebfaqen e universitetit.
Kandidatët të cilët nuk mund të
pranohen kanë të drejtë ankese
më së largu 48 orë pas publikimit
të rezultateve. Pas këtij afati,
ankesat nuk do të pranohen. 
Shqyrtimi i ankesave bëhet nga
Komisioni për shqyrtimin e
ankesave nga fakultetet
përkatëse më datë 28. 09. 2018
duke filluar nga ora 10:00.

Universiteti ‘Kadri Zeka’ hap konkurs 
plotësues për pranim të studentëve

PRIZREN, 116 SHTATOR (ER) - Më 15
shtator policia në rajonin e
Prizrenit në dy raste ka
sekuestruar armë në pronësi ile-
gale dhe në përdorim të gjuetisë
së jashtëligjshme.
Në rastin e parë në Suharekë,
pas një informacioni të marrë se
në fshatin Duhël janë dëgjuar të
shtëna nga një automjet me
targa vendore, policia men-
jëherë ka reaguar dhe ka arritur
ta ndalojë automjetin e
dyshimtë të tipit "Audi" me
targa vendore dhe në këtë rast,
gjatë kontrollimit të personit A.
K., i lindur në vitin 1981, në

automjet ka gjetur një armë pis-
toletë e cila është sekuestruar.
Në rastin e dytë, pas pranimit të
një informacioni se në fshatin
Kabash-Has është duke u
ushtruar veprimtari e
kundërligjshme e gjuetisë së
kafshëve të egra, policia ka
reaguar menjëherë dhe pikër-
isht në këtë vend ka ndaluar
automjetin e dyshimtë
"Mitsubishi", me targa vendore
dhe gjatë kontrollimit ka hasur
në katër armë ilegale të tipit
pushkë gjuetie. "Të dyshimit L.
K., i lindur në vitin 1986, L. Q., i
lindur në vitin 1985, K. D., i lin-

dur në vitin 1983 dhe L. Q., i lin-
dur në vitin 1988, janë proced-
uar para organit hetues dhe
ngarkohen me veprën penale
'mbajtje në pronësi, kontroll dhe
posedim të paautorizuar të
armëve' dhe 'gjueti e
kundërligjshme', pasi gjatë kon-
trollimit në veturë është gjetur
edhe një kafshë derr i egër i vrarë
nga ky aktivitet i jashtëligjshëm.
Pas trajtimit të këtyre rasteve
dhe njoftimit të prokurorit
kujdestar, hetimet janë duke
vazhduar në procedurë të rreg-
ullt", është thënë në njoftimin e
Policisë së Kosovës.

Sekuestrohen armë gjuetie 
në rajonin e Prizrenit

PRIZREN, 116 SHTATOR (ER) - Dega e
Partisë Demokratike të Kosovës
në Prizren ka vlerësuar se gjendja
aktuale e arsimit në Komunën e
Prizrenit është shumë shqetë-
suese dhe alarmante. "Pushteti
aktual po mundohet që arsimin
ta kontrollojë përmes ndërhyrjeve
primitive politike, që di ta bëjë
vetëm Vetëvendosja, e cila
deklaron ndryshe dhe vepron
ndryshe. Në këtë mënyrë, në
kundërshtim me emërtimin e
kësaj partie, kryetari i Komunës
së Prizrenit, Mytaher Haskuka,
gjatë fushatës zgjedhore të vitit
2017 pati deklaruar se do ta ketë
prioritet depolitizimin në arsim
por, në fakt, ai e bëri të
kundërtën, duke e politizuar
skajshmërisht arsimin në të

gjitha nivelet. Së pari, politizimi
i skajshëm u vërejt me rastin e
përzgjedhjes së drejtorëve të
shkollave dhe me përzgjedhjen
e mësimdhënësve. Të gjitha
këto veprime kryetari Haskuka i
bëri në emër të ndryshimeve
për më mirë në arsim, por
ndodhi krejt e kundërta dhe
regres në fushën e arsimit",
është thënë në komunikatën e
Degës së PDK-së në Prizren, ku
zyrtarë të saj kanë mbajtur kon-
ferencë për media. 
Dega e PDK-së në Prizren ka
thekuar se prej marrjes së 
mandatit të udhëheqjes së
komunës arsimi jo vetëm se nuk
u përmirësua në Komunën e
Prizrenit, por përkundrazi shkoi
shumë më keq sesa që ishte.

PDK-ja: Gjendja aktuale e arsimit në
komunën e Prizrenit është shqetësuese

PRISHTINË, 116 SHTATOR - Gjykata
Themelore në Prishtinë e ka
dënuar me 30 vjet burgim të
akuzuarin Enver Sekiraqa, pasi e
shpalli fajtor për shtytje në

veprën penale vrasje e rëndë.
Lajmin e ka konfirmuar për
"Radion Evropa e Lirë" Mirlinda
Gashi, zëdhënëse e Gjykatës
Themelore në Prishtinë. Sipas

aktakuzës, Sekiraqa e ka nxitur
Arben Berishën për vrasjen e
Triumf Rizës më 30 gusht 2007,
në Prishtinë. 
Triumf Riza ka qenë pjesëtar i

Policisë së Kosovës.
Në muajin maj të vitit 2016 gjyka-
ta e ka gjetur fajtor dhe e ka
dënuar Enver Sekiraqën me 37
vjet burgim. Pas ankesës së mbro-

jtjes së tij, Gjykata e Apelit e ka
kthyer çështjen në rigjykim. Më
herët gjykata e ka dënuar Arben
Berishën, autorin e vrasjes së
Triumf Rizës, me 35 vjet burgim.

Enver Sekiraqa dënohet me 30 vjet burgim

Faton DDËRMAKU

PRISHTINË, 116 SHTATOR - Sundimi i
ligjit është në fokus të punës së
Institutit të Kosovës për Drejtësi
(IKD), njëherësh programi në të
cilin organizata zhvillon më së
shumti veprimtari. "Puna jonë
drejt qëllimit që rrjedh nga vetë
emri i programit përqendrohet
në forcimin e zbatimit të ligjit në
mënyrë të drejtë, të paanshme
dhe të pavarur. Ky qëllim arrihet
përmes ngritjes së trans-
parencës dhe llogaridhënies në
sektorin e drejtësisë, avancimit
të qasjes në drejtësi dhe fuqizimit
të pushtetit gjyqësor në Kosovë.
Sundimi i ligjit përfshin, por nuk
kufizohet vetëm në çështje 
politike, kushtetuese, ligjore, si
dhe çështje të të drejtave të
njeriut. Çdo shoqëri
demokratike, aspiratë kjo edhe e
Republikës së Kosovës, synon
një shtet ligjor që bazament ka
garantimin dhe respektimin e
vlerave, parimeve dhe praktikave
më të mira ndërkombëtare dhe
promovimin e të drejtave 
të njeriut, andaj si parim 
fundamental duhet ta njohë dhe
zbatojë në praktikë supremacinë
e ligjit", është thënë në komu-

nikatën e IKD-së. Sipas IKD-së,
sundimi i ligjit është shtyllë që
garanton shtetin demokratik
dhe siguron përgjegjësinë 
dhe kontrollin ligjor ndaj
udhëheqësve politikë, siguron
kontrollin dhe balancën mes
pushteteve dhe promovon të
drejtat dhe liritë e njeriut dhe
sigurinë juridike për qytetarët e
saj. "Parakusht, për një shtet
demokratik ku sundon ligji në
mënyrë të drejtë, barabartë dhe
në mënyrë të paanshme për të
gjithë qytetarët është garantimi
me Kushtetutë, ligj dhe në prak-
tikë i pavarësisë së pushteteve
respektive. Kushtetuta e Kosovës
garanton ndarjen e pushteteve
në mes të pushtetit legjislativ,
ekzekutiv dhe gjyqësor. IKD-ja
që nga viti 2009 monitoron në
mënyrë sistematike sistemin e
drejtësisë në Kosovë, në drejtim
të hartimit të politikave dhe 
zbatimit të tyre në praktikë.
Raportet e IKD-së në vazhdimësi
theksojnë mungesën e pavarësisë
funksionale në punën e sistemit
të drejtësisë.  Sistemi gjyqësor
dhe ai prokurorial, edhe
përkundër faktit se me kushte-
tutë dhe ligj janë të pavarur nga
pushteti legjislativ dhe ai
ekzekutiv, praktika ka dëshmuar

se të njëjtit janë lehtë të ndikuar
nga politika  në aspektin e pro-
cesit të emërimit të prokurorëve,
gjykatësve, kryeprokurorëve dhe
kryetarëve të gjykatave", është
thënë në këtë komunikatë.
IKD-ja ka vlerësuar se si rezultat
i ndikimit dhe ndërhyrjeve 
politike Kosova ka probleme
serioze në hetimin, ndjekjen dhe
gjykimin e krimit të organizuar,
korrupsionit të nivelit të lartë,
shpëlarjes së parasë dhe
konfiskimin e pasurisë së fituar
në mënyrë të kundërligjshme.
"Që nga koha e përmbylljes së
pavarësisë së mbikëqyrur në
vitin 2012, sistemi i drejtësisë në
Kosovë, edhe përkundër 
miratimit të një numri të madh
të ligjeve, politikave dhe
strategjive që bazë kanë pasur
promovimin e sundimit të ligjit,
nuk kanë arritur të dëshmojnë
përparim në arritjen e rezultateve
konkrete si në aspektin e luftimit
të dukurive që ndërlidhen 
me krimin e organizuar dhe 
korrupsionin, po ashtu edhe në
aspektin e përmbushjes së man-
datit kushtetues në kontrollin
dhe balancimin e pushteteve.
Kosova në vitin 2018 për herë të
parë në raporte të caktuara
ndërkombëtare ka filluar të

quhet edhe shtet i kapur", thuhet
në komunikatën e IKD-së.
Sipas IKD-së, vitet 2018 dhe 2019
e kanë karakterizuar Kosovën 
me një numër të madh të 
skandaleve dhe vendimeve të
kundërligjshme të miratuara nga
qeveria në largim si dhe
mungesë të vullnetit dhe guximit
të institucioneve të sigurisë dhe
drejtësisë për t'i ushtruar 
kompetencat dhe përgjegjësitë
ligjore në inicimin e procedurave
hetimore në rastet kur janë
raportuar apo ekspozuar aferat
korruptive qoftë nga ekzekutivi i
vendit apo institucionet e tjera
në nivel qendror dhe lokal.
Me qëllim të riparimit të dëmeve
të shkaktuara nga qeverisjet e
deritanishme, përmirësimit të
sundimit të ligjit dhe qeverisjes
së mirë, orientimit të politikave
shtetërore tek interesat e qytetarëve
dhe interesit publik, partitë 
politike në planprogramet e veta
qeverisëse duhet t'i ofrojnë 
publikut konceptet e tyre lidhur
me fushat e mëposhtme: 1.
Koncepti publik i partive politike
lidhur me procesin e rishikimit
funksional të sektorit të sundimit
të ligjit në Kosovë; 2. Koncepti
publik i partive politike lidhur
me përmbushjen e obligimeve

që dalin nga Marrëveshja për
Stabilizim Asociim dhe Agjenda
e Reformës Evropiane në fushën
e sundimit të ligjit dhe qeverisjes
së mirë; 3. Koncepti publik i
partive politike lidhur me 
nevojën për proces të Vetingut në
Polici, Agjencinë e Kosovës për
Inteligjencë, sistem prokurorial
dhe sistem gjyqësor; 4. Koncepti
publik i partive politike lidhur
me rritjen e numrit të veteranëve
të luftës në mënyrë të
kundërligjshme dhe ruajtjen e
buxhetit të Republikës së
Kosovës, përfshirë kthimin e
mjeteve të fituara në mënyrë të
kundërligjshme (Qasja institu-
cionale dhe ruajtja e pavarësisë
së institucioneve të drejtësisë në
trajtimin e këtij rasti); 5. Koncepti
publik i partive politike lidhur
me iniciativën e Institutit të
Kosovës për Drejtësi për ta 
zgjedhur Kryeprokurorin e
Shtetit - drejtpërdrejt qeveria; 6.
Miratimi i Ligjit për Qeverinë; 7.
Dekriminalizimi i qeverisjes; 8.
Qëndrimi i partive politike lidhur
me deportimin e "Gylenistëve";
9. Qëndrimi i partive politike
rreth monopolit; dhe 10.
Koncepti i partive politike lidhur
me mbrojtjen e natyrës dhe
ndërtimin e hidrocentraleve.

IKD-ja: Partitë politike t’i ofrojnë opsionet
për temat më të rëndësishme në sundimin

e ligjit dhe qeverisjen e mirë

Por, Kosova ka një mundësi të
sillet si Serbia. Serbia ka krijuar
një raport dual bashkëpunimi:
në rrafshin ekonomik, financiar
dhe zhvillimor me BE dhe ShBA,
kurse politikisht dhe ushtarakisht
me Federatën Ruse. Opsioni i
Kosovës në këtë kontekst është
të krijoj një raport dual politik,
ushtarak, financiar dhe
ekonomik në mes të Turqisë dhe
Perëndimit. Një raport 
koalicioni ushtarak, financiar
dhe tregtar me Turqinë do të
ishte një opsion i mundshëm,
me qëllim të sigurimit të mbi-
jetesës. Megjithatë, subjektet
politike të Kosovës, të mbështetura
në mënyrë pothuajse
plebishitare nga qytetarët, kanë
zgjedhur orientimin pro ShBA,
BE, NATO dhe Perëndimit,
kundër një varianti të tillë dual-
izmi. Ky orientim strategjik është
në linjë me traditën politike dhe
kulturore që nga koha e Gjergj
Kastriotit - Skënderbeut (1405-
1468) dhe Rilindjes Kombëtare
Shqiptare (1851-1912), gjë që
mund të arsyetohet me interesin
e asaj që quhet dobi relative në
marrëdhëniet ndërkombëtare
(Powell 1991: 1303).
Në mes të nevojës për më
shumë autonomi vetëvendosëse
dhe asaj për më shumë siguri
përmes aleancës me
perëndimin, politika e jashtme e
Kosovës duhet synuar një lloj
drejtpeshimi funksional. Hyrja
në aleancë me vendet e
perëndimit sjell disa kufizime në
sjellje dhe determinon një
shkallë të lartë lojaliteti, por 
përfitimet nga ky orientim në
fushën e sigurisë janë të
pazëvendësueshme. Ndryshe
nga pikëpamja e Waltzit, sipas të
cilit "shtetet sekondare, në rast
se janë të lira të zgjedhin,
bashkëngjiten në anën e dobët;
pasi që është pala më e fortë që i
kërcënon ato" (Waltz 1979: 127),
politika e jashtme e Kosovës i
është bashkangjitur palës së
fortë - NATO-s si subjekt, që
garanton një shkallë të lartë 
sigurie. Procesin e bashkëngjitjes
aleancës së fuqishme nga ana e
shteteve të vogla e ka shpjeguar
politologu amerikan Stephen
Walt përmes hipotezës së tij të
bashkëngjitjes  -  "bandwagoning"
(Walt 1987: 29). 
Orientimi në unison pro NATO-s,

BE-së dhe perëndimit shpesh
shpjegohet gabimisht vetëm si
rrjedhim logjik i mbështetjes që
Kosova pati gjatë vitit 1999. Në
fakt, kjo paraqet vetëm një element
qenësor të së vërtetës, por jo
gjithë të vërtetën. Në rastin e
Kosovës dhe të Shqipërisë kemi
të bëjmë më shumë me atë që
Walt e quan Balanca e Teorisë së
Rrezikut, engl. Balance-of-threat
Theorie - BOT (Walt 1985: 3),
sipas të cilës shtetet orientohen
jo kundër aksit më të fuqishëm,
por kundër aksit më të rrezik-
shëm për sigurinë e tyre
nacionale. Në qoftë se percepti-
mi i politikës dhe publikut në
Kosovë është se aleanca e
Serbisë me Rusinë paraqet aksin
më të rrezikshëm për interesat
nacionale të Kosovës, atëherë
lidhja me NATO-n si aks i
kundërt në fushën e sigurisë
është rrjedhim logjik.  
Mësymja e politikës së jashtme
të Kosovës për integrim në sa më
shumë organizata ndërkombëtare
është në linjë me teorinë 
liberale, përkatësisht variantin 
e saj institucionalist në marrëd-
hëniet ndërkombëtare. Por,
ekziston një keqkuptim esencial
në të kuptuarit e këtij procesi
nga disa prej bartësve të 
institucioneve të politikës së
jashtme të Kosovës. Vet ish-
ministri i punëve të jashtme dhe
zëvendëskryeministri aktual
Enver Hoxhaj e mbron pikëpamjen
se "shteti i Kosovës nuk e ka
rrumbullakuar shtetësinë pa
pranim në OKB" (Rubikon
2018). Në këtë koncept ne
shohim një moskuptim të
atributeve të shtetësisë, gjë që e
venë në pah jo vetëm përfaqësuesit
e teorisë realiste, por edhe ata të
teorisë liberale, duke e konsideruar
shtetin si aktorin më të 
rëndësishëm në marrëdhëniet
ndërkombëtare në ambientin
anarkik ndërkombëtar. 
Duket që z. Hoxhaj nuk e merr
parasysh Konventën e
Montevideos, e cila i ka 
përcaktuar qartë parakushtet e
shtetësisë: popullsi të përher-
shme, territor të definuar, një
qeveri efektive dhe aftësia për të
hyrë në marrëdhënie me shtetet
e tjera (Convention on Rights
and Duties of States 1933). Që
nga 17 shkurti 2008 Republika e
Kosovës i plotëson këto
parakushte. Anëtarësimi në OKB
nuk është parakusht i shtetësisë.
Ja disa shembuj: Zvicra nuk ka
qenë anëtare në OKB deri në
vitin 2002, por askush nuk 
e ka konsideruar se e ka të
papërmbyllur shtetësinë dhe
sovranitetin. E njëjta gjë vlen për
Republikën Popullore të Kinës, e
cila është pranuar në OKB në
vitin 1971, Republikën Federale

të Gjermanisë, e pranuar në
OKB në vitin 1973, Irlandën,
Portugalinë, Shqipërinë,
Bullgarinë, Hungarinë, të pran-
uara në OKB në vitin 1955 etj.

2.2. RRrafshi vvendor

Ky rrafsh analitik i politikës së
jashtme e ka burimin në teoritë
e Thukididit, Machiavellit dhe
Kantit, kurse sot e gjejmë edhe te
Francis Fukuyama. Kanti shkru-
ante se republikat janë më paqë-
sore, kurse Fukuyama mbron
pikëpamjen se demokracitë
luftojnë më rrallë kundër njëra-
tjetrës (Fukuyama 2006: 121).
Element qenësor në orientimin
strategjik të politikës së jashtme
në këtë rrafsh është sistemi poli-
tik, ambienti gjeografik dhe
shkalla e zhvillimit të shtetit. Në
rrafshin vendor të analizimit të
politikës së jashtme do të përf-
shijmë veçoritë e shtetit,
raportin në mes të sistemit poli-
tik dhe shoqërisë, procesin e
vendimmarrjes brenda sistemit
politik e shtetëror etj.
Aktorë kryesor brendashoqëror
në krijimin e politikës së jashtme
të Kosovës janë partitë politike,
individët me ndikim dhe grupet
shoqërore, të cilët synojnë të
ndikojnë opinionin publik duke
i kalkuluar interesat brenda
resurseve ekzistuese dhe vlerave
politike të etabluara në shoqëri.
Karakteristikë e qëndrimeve të
partive politike të Kosovës është
kalkulimi i interesave për
mbështetje elektorale. Kjo
ndikon edhe në rendin e rëndë-
sisë së temave të politikë së
jashtme.
Sipas politologut amerikan
Robert Putnam qeveritë dhe
vendimmarrësit luajnë rolin e
ndërmjetësuesit në një proces
negocimi (Putnam 1988: 431), i
cili zhvillohet në mes të kërke-
save të nduarduarshme nga
ambienti i jashtëm dhe politika e
brendshme. Në këtë kontekst
Qeveria e Kosovës është e
detyruar të ketë parasysh intere-
sat e opinionit publik dhe nevo-
jën e ratifikimit të marrëveshjeve
ndërkombëtare. Realizimi i
interesave në politikën e
jashtme nuk mund të bëhet pa
mbështetje të gjerë të qyte-
tarëve. Në të njëjtën
kohë,Qeveria është e obliguar të
sillet në mënyrë të përgjegjshme
në raport me aktorët tjerë të
marrëdhënieve ndërkombëtare.
Në këtë kalkulim interesash,
aktorët politikë vendimmarrës i
balancojnë me kujdes interesat
dhe jo rrallë tentojnë të manipu-
lojnë opinionin publik, me qël-
lim të krijimit të hapësirës së tyre
vendimmarrëse (Putnam 1988:
452). 

Në historinë e re të Kosovës një
shembull i tillë kalkulimi të
interesave ka qenë Konferenca e
Rambujesë, mbajtur në shkurt të
vitit 1999. Në procesin e
vendimmarrjes, me këtë rast, një
rol të rëndësishëm kanë luajtur
edhe rrethanat në të cilat duhej
marrë vendimi. Delegacioni
Kosovës negocioi në rrethana
social-psikologjike të jashtëza-
konshme - në rrethana lufte.
Këto rrethana imponuan stres,
presion, pasiguri, rreziqe dhe
shumë ambiguitet. Delegacioni
kishte shkuar të siguronte
pavarësinë, kurse siguroi një lloj
autonomie, duke nënshkruar se
respekton integritetin territorial
të Jugosllavisë së mbetur. Me
këtë nënshkrim nuk arrihej dot
pavarësia dhe as Republika. Por,
përmes këtij nënshkrimi krijohej
një situatë e re dhe e panjohur
më parë - një lloj protektorati
ndërkombëtar. Dhe hapej rruga
për "një zgjidhje përfundimtare
për Kosovën mbi bazën e 
vullnetit të popullit" (Weller
1999: 469).
Liria e shprehjes, mundësia e
kritikës publike, domosdoshmëria
e ratifikimit të marrëveshjeve
ndërkombëtare determinojnë
një shkallë më të lartë kujdesi në
veprim të bartësve të politikës së
jashtme. Por, megjithëkëtë, në
politikën e jashtme të Kosovës
janë shfaqur tendenca për të
imponuar veprime autokratike.
Raste të tilla janë Marrëveshja e
kufirit me Malin e Zi dhe ajo për
Asociacionin e Komunave Serbe
në Kosovë. Përderisa e para
kaloi, pas ndryshimit anë të
Kryeministrit Haradinaj dhe
partisë së tij Aleanca për
Ardhmërinë e Kosovës (AAK), në
një proces tejet të
pakuptueshëm politik, e dyta
është bllokuar me të drejtë nga
Gjykata Kushtetuese, duke 
konstatuar se "parimet, siç janë
elaboruar në "Asociacioni/
Bashkësia e komunave me 
shumicë serbe në Kosovë -
Parimet e përgjithshme /Elementet
kryesore", nuk janë tërësisht 
në përputhshmëri me 
frymën e Kushtetutës" (Gjykata
Kushtetuese e Republikës së
Kosovës 2015).  Ky rast dhe rasti i
dështimit të idesë së presidentit
Thaçi për shkëmbim të 
territoreve, e cila u shpërfaqë në
publik gjatë verës së vitit të 
kaluar me variante të ndryshme
frazash politike, dëshmon se
demokracia në Kosovë ka krijuar
hapësirë për evitimin e
gabimeve në politikën e
jashtme. 
Udhëheqësit e politikës së
jashtme të Kosovës nuk i kanë
shpjeguar me kujdes interesat
dhe mundësitë në politikën e

jashtme. Faktorë të caktuar 
institucional nuk kanë arritur të
shmangin dihotominë në
deklarim dhe veprim. Le të 
marrim dy momente intere-
sante nën thjerrëzën analitike:
Premtimet e pambulesë për 
liberalizimin e vizave dhe
mungesën e konsensusit për
veprim unik në politikën e
jashtme. Që nga viti 2010
udhëheqësit e politikës së
jashtme dhe ata të integrimeve
evropiane publikojnë data 
precize para opinionit publik
për përmbylljen e procesit të 
liberalizimit të vizave.
Premtimet dhe përcaktimi i
datave dhe afateve kohore u
treguan vazhdimisht të pabaza.
Në këtë provim kanë rënë edhe
disa burokratë të Bashkimit
Evropian. Deri në gjysmën e
dytë të vitit 2019, kur po
shkruhet kjo analizë, liberalizimi
i vizave për qytetarët e Kosovës
nuk ka ndodhur. Politikanët e
Kosovës bënin deklarime 
publike për efekte elektorale,
kurse burokratët e BE për të 
nxitur parlamentin e Kosovës
për të ratifikuar Marrëveshjen e
Kufirit me Malin e Zi. Të dy palët
ranë në provim para qytetarëve
të Kosovës. Mekanizmi i 
komplikuar i vendimmarrjes në
strukturat e BE nuk lejon një 
siguri të tillë deklarative publike. 
Rast identik është mungesa e
konsensusit në lidhje me 
politikën e jashtme të Kosovës, e
shpërfaqur në koalicionin aktual
qeverisës. Presidenti Thaçi
mbështet shkëmbimin e 
territoreve mes Kosovës dhe
Serbisë, përderisa të gjitha 
subjektet tjera politike janë
kundër. Kryeministri Haradinaj
tregohet konsekuent në 
mbajtjen e taksës 100 për qind
kundër mallrave nga Serbia dhe
Bosnja dhe Hercegovina,
përderisa presidenti Thaçi, PDK,
LDK, Nisma dhe AKR janë
deklaruar për suspendimin,
përkatësisht heqjen e saj.
Kryeministri Haradinaj në këtë
çështje ka mbështetjen e Lëvizjes
Vetëvendosje! në opozitë. Kjo gjë
bëri, që në Samitin e Berlinit
Thaçi dhe Haradinaj të shkonin
të përçarë, dhe rrjedhimisht të
përfaqësonin shumë dobët
interesat e Republikës së
Kosovës. Kryeministri Ramush
Haradinaj deklaroi publikisht se
në Berlin është përballur me
presion të madh nga presidenti i
Kosovës Hashim Thaçi dhe
kryeministri i Shqipërisë Edi
Rama, për pezullimin e taksës
ndaj mallrave serbe dhe atyre të
Bosnjës e Hercegovinës
(Deutsche Welle 2019). 

(Vijon)

ANALIZË (2) 

Reflektimi i zhvillimeve ndërkombëtare në
politikën e jashtme të Republikës së Kosovës

PRISHTINË, 116 SHTATOR (ER) -Fondi
Kosovar për Garanci Kreditore
(FKGK) ka filluar zbatimin e 
marrëveshjes së nënshkruar më
16 maj 2019 me Fondin Evropian
për Investime (EIF) lidhur me
Programin COSME të Bashkimit
Evropian për mbështetje të
ndërmarrjeve të vogla dhe të
mesme (NVM). "Mbështetja e
portfolit të garantuar të FKGK-së
nga EIF, pjesë e Bankës
Evropiane për Investime (EIB),
do ta rrisë edhe më tej aftësinë e
Fondit për të siguruar nivel më të
lartë të garancive për kredi duke

shënuar njëherësh një qën-
drueshmëri edhe më të lartë për
sektorin financiar. Një qën-
drueshmëri e tillë do të reflektojë
në lehtësi për ndërmjetësimin
financiar duke ndikuar pozi-
tivisht në lehtësimin dhe nxitjen
e kreditimit të NVME-ve si dhe
në rritjen ekonomike dhe
punësimin në Kosovë", është
thënë në njoftimin e FKGK-së.
Sipas këtij njoftimi, kjo linjë
garantuese që do të operojë në
kuadër të FKGK-së për një peri-
udhë dyvjeçare. Falë mbështet-
jes së EIF-së do t'u ofrojë institu-

cioneve financiare kushte më të
favorshme për garancitë kredi-
tore. "FKGK-ja është kandidatja
e parë nga Kosova me një
transaksion të miratuar në
kuadër të COSME Instrumentit
për Garantimin e Kredive. Vlera e
kredive të mbështetura për
NVM- të pritet të arrijë deri në 90
000 000 euro për një periudhë
prej dy vjetësh. Shuma totale e
kredive të miratuara nga institu-
cionet financiare partnere dhe
që janë dorëzuar nën mbulimin
e garancisë në Fondin Kosovar
për Garanci Kreditore ka arritur

tashmë në 128.2 milionë euro të
shpërndara në mbi 3 350 kredi,
ndërsa investimet e bëra me këto

kredi premtojnë mbi 4 932 vende
të reja pune", është theksuar në
njoftimin e FKGK-së.

FKGK-jja ffillon mme zzbatimin ee mmarrëveshjes llidhur mme pprogramin CCOSME

PRISHTINË, 116 SHTATOR (ER) -
Ministri në detyrë i Tregtisë dhe
Industrisë, Endrit Shala, ka thënë
se do të angazhohet që Kosova të
bëhet destinacion atraktiv për
turistët ndërkombëtarë.
"Përkrahja e prodhimit vendor
ka qenë kryefjala dhe kryefokusi
i MTI-së gjatë mandatit tim. Jo
vetëm me masa mbrojtëse, por

edhe me grante e subvencione
për ta rritur prodhimin dhe
punësimin, për ta rritur
eksportin", ka shkruar Shala në
llogarinë e vet në "Facebook". 
Ai ka theksuar se është shumë i
lumtur që si Ministri e Tregtisë
dhe Industrisë, bashkë me
KIESA-në, kanë mundësuar që
prodhuesit nga Kosova të

prezantohen nëpër botë. "I tillë
është rasti i përpunuesve të dru-
rit nga Kosova që po marrin
pjesë në Panairin Ndërkombëtar
të Mobilierisë "M.O.W", i cili
mbahet në Bad Salzuflen në
Gjermani. Në këtë panair që do
të zgjasë deri më 19 shtator,
prodhuesit nga Kosova po
ekspozojnë produktet e tyre në

mesin e mbi 460 ekspozuesve
nga rreth 37 shtete të botës.
Njëherësh kompanitë nga
Kosova po njoftohen me blerës
dhe shitës të shumtë të cilët po
vizitojnë këtë panair. Unë do të
vazhdoj të jem zë i prodhuesve,
përpunuesve, punëtorëve dhe
gjithë qytetarëve të Kosovës", ka
thënë Shala.

Endrit SShala: VVazhdoj ttë jjem zzë ii pprodhuesve

Albulena SS. MMAVRAJ

PRISHTINË, 116 SHTATOR - Qyteti i
Ferizajt do të bëhet me Qendër
Multifunksionale, projekt i parë i
kësaj natyre në Kosovë, kjo pasi
ministri i Kulturës, Rinisë dhe
Sportit, Kujtim Gashi, ka 
nënshkruar memorandum
bashkëpunimi me kryetarin e
Ferizajt, Agim Aliu. 
Projekti kapital, i cili është 
investim i MKRS-së, sipas 
memorandumit, parasheh që të
investohen mbi 4 milionë euro
të ndara në tre vjet, 2019 deri në
vitin 2021. Me këtë rast, ministri
Gashi ka sqaruar se projekti në
fjalë është projekti i parë në
Kosovë i kësaj natyre, ku do të
ndërtohet një qendër me shumë
funksione, për të organizuar
koncerte, ngjarje e takime të
ndryshme kulturore e të rinisë.
"Është projekti i parë në
Republikën e Kosovës. Është një
projekt i cili ngërthen në vete
hapësira të ndryshme për zhvil-

limin e aktiviteteve kulturore,
rinore dhe sportive, në mesin e
të cilëve do të ketë edhe një sallë
prej 840 ulëseve, pastaj hapësira
për galeri si dhe pjesë e qendrës
do të jetë edhe muzeu i qytetit si
dhe sallat koncertale e teatrale",
ka sqaruar ministri Gashi.
Ministri ka folur edhe për
bashkëpunimin e deritashëm që
MKRS-ja ka pasur me Komunën
e Ferizajt dhe ka falënderuar
drejtuesit e komunës për 
gatishmërinë dhe përkushtimin
për të punuar dhe shtyrë përpara
projektet që janë në dobi të
Ferizajt me rrethinë, duke thënë
se në qytetin e Ferizajt planifikohen
që për tre vjetët e ardhshëm të
investohen mbi 10 milionë euro.
Ministri Gashi ka përmendur
edhe projektet që janë finalizuar
sa ishte ministër dhe ato që janë
në finalizim e sipër si investimet
në rinovimin e stadiumit të
qytetit dhe finalizimin e sallës së
sporteve dhe panaireve në
Greme, rinovimin e teatrit aktual
dhe tërë këto po bëhen, sipas

ministrit, sepse Ferizaj ka një
traditë jashtëzakonisht të mirë
të zhvillimit të aktiviteteve.
"Kemi përkrahur edhe shumë
aktivitete e festivale me karakter
kombëtar e ndërkombëtar në
Ferizaj", u shpreh ministri Gashi
duke treguar mbështetjen e
institucionit për jetën kulturore
dhe sportive në Ferizaj.
Ndërkaq, kryetari Agim Aliu ka
thënë se sot është një ditë e
gëzuar për Ferizajn ngaqë
bashkë me ministrin nënshkruan
një memorandum shumë të
rëndësishëm për komunën dhe
qytetin që ai udhëheq. "Ajo që e

bën të veçantë ditën e sotshme
dhe në përgjithësi mbështetjen e
projekteve që janë bërë nga
ministri Gashi është se sot kemi
nënshkruar një projekt 
unik për Ferizajn, Qendrën
Multifunksionale. Dhe me këtë
rast, e falënderoj ministrin Gashi
për vazhdimësinë e mbështetjes
që keni treguar gjatë këtyre dy
viteve", ka thënë Aliu.
Në ceremoninë e nënshkrimit të
memorandumit i pranishëm
ishte ish-deputeti i kësaj zone,
Ilmi Reçica, i cili ka pohuar se ky
projekt në radhë të parë do të
jetë në interes të qytetarëve të

Ferizajt dhe e ka falënderuar
ministrin Gashi e kryetarin Aliu
për punën dhe bashkëpunimin
e mrekullueshëm.  "Është
shumë me rëndësi që z. Gashi, i
cili vjen nga një qytet që është i
kulturës dhe që ka një trashëgimi
të jashtëzakonshme për
Kosovën, pa diskutim jeni të
parët, ka marrë një mesazh të
qartë në raport me Ferizajn dhe
komunikimin me z. Aliu. Pra, që
Ferizaj të jetë një qendër e dytë
kulturore në Kosovë. Kjo është
dëshmuar me investimet që janë
bërë në këtë komunë", është
shprehur Reçica.

Mbi 4 milionë euro investime për ndërtimin
e Qendrës Multifunksionale në Ferizaj

Qyteti i Ferizajt do të bëhet me Qendër
Multifunksionale, projekt i parë i kësaj natyre në
Kosovë. Projekti kapital, i cili është investim i
MKRS-së, sipas memorandumit, parasheh që të
investohen mbi 4 milionë euro të ndara në tre
vjet, 2019 deri në vitin 2021. Me këtë rast, 
ministri Gashi ka sqaruar se projekti në fjalë
është projekti i parë në Kosovë i kësaj natyre ku
do të ndërtohet një qendër me shumë funksione
për të organizuar koncerte, ngjarje dhe takime të
ndryshme kulturore e të rinisë

Behxhet SSh. SSHALA - 
BAJGORA

Më dduhet ttë bbëhem sserioz kkur ttë
shkruaj: Rrahman Jashari, fitues
i Çmimit Pulicer për Lesh(t)ërsi
dhe, së bashku me Ismail
Kadarenë, kandidat permanent
për Çmimin Nobel për Letërsi
dhe të cilin do ta fitojnë kur të
bëjë shelqja rrush, më kritikoi se
po shkruaj analiza humoristike
të cilësisë së dobët dhe këtë e
mora me shumë seriozitet. Po ta
thoshin këtë konstatim Rexhep
Qosja, Enver Hasani, Milazim
Krasniqi, Agim Vinca dhe të
tjerë që kanë shkruar shumë
libra, me siguri se do të 
shpërfillja këtë kritikë. Por,
meqë këtë e thotë një autoritet i
pranuar kombëtarisht dhe
ndërkombëtarisht në planin
intelektual, një eseist i shquar,
kritik i artit, romansier me nam,
kurator dhe kolektor i thënieve
më të mençura në botë, ekspert
i arsimit dhe doktor i shan-
tazhimit, më duhet seriozisht të
konsultohem me ndonjë
ekspert që bën humor të mirë si
puna e Rasim Thaçit - Cimës
dhe Hashim Thaçit - Shimës
apo, ndoshta, do të ishte më
mirë të shkoj në një trajnim te
Vedati i Stupcave apo Sahit Plisi
në mënyrë që, pas trajnimit të
bëhem Behxhet Kapuçi!
Rrahman Jasharaj më ka
keqkuptuar sepse unë kam
shkruar me respektin më të
madh për të, madje me një
respekt që ai nuk e ka merituar
me asgjë. Mirëpo, si njeri që
shumë vonë kam filluar të lexoj,
që kam mbetur shumë prapa në
formësimin dhe zhvillimin
intelektual, me kompleks të
theksuar të mungesës së
autoritetit dhe me një rritje të
kompleksit të inferioritetit,
frymëzimin e kam gjetur te
prononcimet, fjalimet, këmbën-
gulësia, zgjuarsia, kapaciteti
debatues dhe shantazhues e që,
deri më sot gjithnjë e ka nxjerrë
fitues, të Manit të SBAShK-ut i
cili, SBAShK-u me Imerin -
Homerin po bëjnë kërdi në
arsimin e Kosovës. Homeri, më
kanë thënë, sepse nuk kam 
njohuri për të, ka qenë i verbër,
por se ka qenë erudit, e ka

shkruar "Iliadën". I verbër ka
qenë edhe Hoze  Felisiano, Stiv
Uonder dhe Andrea Boçelli, por
se kanë parë shumë më tepër
dhe më larg se Rrahman Jashari,
me dy sy në ballë që po e
shkatërron arsimin në Kosovë
me brutalitetin e një paramilitari
i cili, me pandjeshmërinë dhe
papërgjegjësinë ndaj fëmijëve
shkollarë, për qëllime të përfitimit
ekskluzivisht material për veten
dhe gardën pretoriane po prodhon
pasoja të pariparueshme. Për fat
të keq, në një mjedis krejtësisht
të kontaminuar, fara e 
injorancës që po e mbjellë
Rrahmani dhe shoqëria, po gjen
tokë pjellore për t'u mbirë. Aq
për Rrahmanin dhe rrahmanët
e tjerë, madje shumë kohë i
kushtova në një spot publicitar
të cilin nuk ia pata kushtuar as
njërit ndër themeluesit e një
partie të madhe në Kosovë,
Rrahman Morina!

Fushata zzgjedhore ddhe nnjë
thirrje ddrejt nnjë vvarri ppër ttë ddalë ii
pari: Fushata ilegale e subjekteve
politike pati filluar disa muaj më
parë, ndërsa fushata e lejuar nga
Valdete Daka fillon më 
25 shtator dhe zgjatë deri më 5
tetor 2019. Kur ta kemi parasysh
përbërjen e partive dhe 
koalicioneve, personaliteteve të
shquara dhe të pashquara, 
ardhacakëve për të ndërtuar një
karrierë dhe të linçuarit si 
pasojë e në fleksibilitet, atëherë
mund të thuhet se është duke
shkuar mirë dhe se çdo pritje
mbi këtë nivel do të ishte joreale
dhe improvizim. Grushtet dhe
shpullat e ndara aty këtu janë
thjeshtë nxemje para ditës së
votimit. Krahasuar me zgjedhjet
fushatën në Indi, Pakistan,
Afganistan, Mali, Kolumbi,
Senegal dhe Sudan, nuk jemi
edhe aq keq, jemi Akademi e
Demokracisë. Në fund të fundit,
kur nuk ka ofertë të real-
izueshme politike, ekonomike
dhe zhvillimore pse mos ta për-
dorim parimin olimpik; "lojëra
dhe argëtim.." Atë parimin 
kryesor olimpik se "është me
rëndësi të marrësh pjesë..." e
kemi plotësuar 100 % sepse nuk
mbeti kush pa marrë pjesë në
zgjedhje dhe pa u kandiduar për
deputet!

1. LLidhja DDemokratike ee
Kosovës: Është parti institu-
cionaliste dhe nuk mund të për-
jashtohet nga asnjë proces që ka
të bëjë me fatin e Kosovës.
Përjashtuar qeverisjen e fundit
ku nuk ishte në koalicion, pas
përfundimit të luftës ishte

hisedare e të gjitha tortave që
ofron pushteti; me të gjitha
meritat në fushën e finalizimit
për shpallje të pavarësisë dhe
ndërtimit të shtetit të Kosovës,
gjithashtu bartë përgjegjësi për
të gjitha dukuritë negative siç
janë korrupsioni, krimi i 
organizuar dhe nepotizmi, për
faktin se ka qenë në krye të
mekanizmave që është dashur
t'i luftojë këto dukuri, por se nuk
e ka bërë (ministra për Punë të
Brendshme, ministria e
Drejtësisë) sikur që i ka udhëhequr
edhe MAShT-in dhe ministritë
që janë përgjegjëse për zhvillim
ekonomik. E ka privatizuar të
ashtuquajturën Akademi të
Shkencave dhe Arteve të
Analfabetizmit duke i bërë 
anëtarë sipas kritereve partiake.
Asnjëherë nuk e ka ndërmarrë
asnjë veprim për të hetuar 
vrasjet e pasluftës të anëtarëve
të LDK-së e që i cilëson si vrasje
politike ndërkaq, sot bën 
përpjekje të fitojë poenë politikë
pikërisht me këto vrasje. Si një
parti demokratike që për bazë
duhet ta ketë tolerancën dhe
bashkëpunimin, në praktikë po
e përdorë një fjalor përjashtues,
hakmarrës dhe thuaja të dhun-
shëm. Deri më tani nuk ka asnjë
ofertë politike dhe ekonomike
dhe oferta kryesore mobilizuese
janë vijat e kuqe ndaj PDK-së,
por jo edhe ndaj Listës Serbe të
Aleksandar Vuçiqit. Ende bën
përpjekje të fitojë vota me varrin
e Ibrahim Rugovës të cilin e 
përdorë ekskluzivisht për nevoja
elektorale. Rugova kurrë nuk ka
thënë se duhet të vjedhin, se
duhet të ketë intolerancë ndaj
partive të tjera shqiptare. Isa
Mustafa, si një kirurg estetik i
përkryer, arriti ta balsamojë
LDK-së që të duket bukur dhe si
një trup unik pas luftës së
madhe të brendshme që thuaja
e ç'katramoi këtë parti pas
grushteve të shumta, votimit me
karrige dhe mënyrave të tjera
alternative. Po Isaja e luajti për
mrekulli aktin e fundit të një
tragjikomedie e që besoj se, pas
zgjedhjeve, Isa Mustafa nuk do
të ketë ndonjë interesim për
LDK-në. Tash e gjetën një figurë
"unifikuese", Vjosa Osmanin,
varianti femëror i Skendës, duke
rënë në një trans dervishësh për
madhështinë e figurës së Vjosa
Osmanit sikur që ajo deri dje të
ketë jetuar në ndonjë planet
tjetër e jo brenda LDK-së ku
ishte margjinalizuar pikërisht
nga këta që sot po e himnizojnë!
Dhe Vjosa Osmani po sillet si
kryeministre, pa ofruar asnjë
koncept politik që do të përkrahej

nga elektorati. Koncepti i
armiqësisë vetëm ndaj PDK-së
dhe UÇK-së, më shumë është
mundësi dhe përparësi për
kryeministër të një shteti tjetër e
jo për Kosovën. Thirrja se duhet
të mobilizohemi sikur në vitet
'90 për ta shpëtuar Kosovën, nga
Serbia jo, por nga kush
atëherë?!!!, është kërkesë e
kthimit në një kohë kur për
shkak të një politike nënshtruese
dinjiteti njerëzor dhe kombëtar
pati rënë në nivelet më të ulëta,
në nivelet e një mentaliteti robi
ku e vetmja filozofi ishte: "uleni
kokën se na mbysin të
gjithëve...". Pa bërë asnjë dallim
në baza partiake dhe duke mos
e mohuar kontributin e askujt, e
them se liria e Kosovës dhe 
çlirimi i saj e ka vetëm një
adresë: te lufta e lavdishme e
UÇK-së, pjesëtarë e të cilëve
kanë qenë anëtarë të të gjitha
partive të formuara më vonë.
Adresa e lirisë dhe çlirimit nuk
është Prishtina dhe Velania, por
Drenica dhe Prekazi. Këtu është
shkruar Kushtetuta e përjetshme
e shqiptarëve për liri dhe njerëz-
it e mijëvjeçarit të kësaj
Kushtetute janë: Adem Demaçi
në planin politik dhe koman-
danti legjendar Adem Jashari,
në planin ushtarak. Lexova diku
se Vjosa Osmanin dhe Albin
Kurtin po e ndaka Muri i
Berlinit. Mendova se kjo ndarje
ndërlidhet me kapacitetet e
Vjosës dhe Albinit dhe, në
rrethana normale, të thuash se
Vjosa është më e zonja se Albini,
bën mëkat me fjalën tënde,
duhet të shihni përreth nëse
dikush rastësisht ju ka dëgjuar.
Larg, shumë larg është Albini
nga Vjosa, janë të pakraha-
sueshëm në çdo aspekt. Tash po
thonë se ndërkombëtarët nuk e
duan Albinin prandaj, në këtë
aspekt Vjosa qëndron shumë
më mirë, është shumë më 
fleksibile dhe bashkëpunuese!
LDK-ja do të garojë me PDK-në
për vend të parë dhe se 
premtimet për një koalicion
paszgjedhor me LV-ja janë 
flluska elektorale. Ky koalicion
nuk mund të ndodhë.
Dëshmitarë për këtë i kam
Donald Tramp dhe Metju Pallmer
sikur edhe senatorët dhe
ambasadorët e këtij shteti që
vranë dhe kthjellin në tërë botën!

2. PPartia DDemokratike ee
Kosovës: Nëse e analizoni pak
me kujdes këtë parti, atëherë
fitohet përshtypja dhe jo vetëm
përshtypja se po flasim për
LDK-në e dikurshme. Me një
tolerancë thuaja nënshtruese,

me një durim mahnitës, me një
kontrollim të habitshëm të
emocioneve duke ofruar respekt
dhe dashuri, të cilës edhe 
nuk i besojnë aq shumë, po
shpërndanë frymën e
bashkëpunimit dhe të tolerancës.
Këtë e kanë trashëgimi nga
Hashim Thaçi - Shima kryetar i
përjetshëm i PDK-së që, edhe
kur e sulmonin shumë, përgjigjja
e tij ishte: "ju dua" ndonëse,
sipas meje, përveç dashurisë
platonike për atdheun, nuk ka
ndonjë dashuri tjetër përveçse
pafundësisht e donë Bekim 
Çollakun! PDK-ja ka zgjedhur
mënyrën më të mirë të të bërit
fushatë, duke u sulmuar nga të
gjithë u bë viktimë e një
ekstremizmi politik, prandaj u
mobilizuan, burra dhe gra, ata
që ishin më parë dhe këta që u
ngjitën së voni. Madje, granimi i
dikurshëm nuk po dëgjohet fare
krahasuar me amazonat që
aderuan tani. Nuk jam i sigurt se
kush e ka mësuar Kadri Veselin
ta bëjë këtë listë por, me tërë
injorancën time, e them se është
listë e mirë, madje shumë e
mirë. Është një kombinim i
atyre që i kanë votat e sigurta
dhe atyre që kanë ardhur dhe që
do të sjellin një numër të madh
të votave. Natyrisht se ka nepo-
tizëm në këto lista, por duhet ta
kemi të qartë se nepotizmi është
ende vetëm si ofertë elektorale.
Besoj se pas zgjedhjeve do të
kemi tjetër situatë. Nepotizmi
do të fitojë në cilësi dhe në sasi!
PDK-ja, me angazhimin e
Hajredinit, ka fituar shumë 
në planin e prezantimit të 
programit dhe se elokuenca e tij
është mbresëlënëse krahasuar
me të tjerët. PDK-ja ka punuar
shumë dhe po punon shumë në
terren dhe, sikur edhe LDK-ja,
ka arritur t'i amortizojë rrymat
dhe kundërshtimet në parti.
PDK-ja mund edhe t'i fitojë
zgjedhjet, mirëpo në asnjë
rrethanë nuk do të mbetet
jashtë proceseve që e presin
Kosovën pas zgjedhjeve të 6
tetorit 2019. Dëshmitarë për
këtë i kam: Donald Trampin,
Metju Pallmer, senatorët e këtij
shteti sikur edhe ambasadorët.
Unë, po të isha në vend të 
PDK-së dhe Kadri Veselit, edhe
nëse do t'i fitoja zgjedhjet,
bisedimet do t'ia lija LDK-së
apo dikujt tjetër që ka vullnet
dhe gatishmëri. Një propozim
për Kadri Veselin: kur ta luftoni
korrupsionin dhe krimin e 
organizuar filloni nga sporti
kosovar që udhëhiqet nga 
persona të kriminalizuar dhe të
korruptuar!

Fituesi i zgjedhjeve 
me dhëmbë të mpirë 
nga ftonjtë e Trampit!

MALISHEVË, 116 SHTATOR (ER)- Në
fshatin Lladroc të Malishevës
ka filluar rregullimi i rrugës
"Agim Çela", e cila është gjatë
afër një kilometër. 
Kjo rrugë pas hapjes dhe 
rregullimit të bazës do të 
asfaltohet, duke mundësuar
lidhjen e dhjetëra shtëpive të
një lagjeje, me rrugën kryesore
por edhe të lidhjes mes vet
lagjes. 
Në fillimin e punimeve ishte i

pranishëm edhe kryetari i
Komunës së Malishevës,
Ragip Begaj, i cili i ka uruar
banorët për këtë rrugë. "Ju uroj
për këtë rrugë e cila natyrisht
është e rëndësishme për juve si
banorë dhe besoj që është një
prej investimeve më të qëllu-
ara. Ne jemi duke punuar në
realizimin e të gjitha projek-
teve të parapara për këtë vit,
projekte të cilat lidhen direkt
me mirëqenien e qytetarëve të

Komunës së Malishevës, pa
dallim", ka thënë Begaj. 
Edhe banorët e kanë falën-
deruar komunën për këtë
investim mjaft jetik për
banorët, pasi rruga ka qenë
tepër e nevojshme.
Kjo rrugë është e gjatë 980
metra dhe lidhë dy pjesët e një
lagjeje në Lladroc. 
Pas kësaj rruge, brenda këtij viti
në Lladroc do të rregullohen
edhe disa rrugë të tjera.

Fillon rrregullimi ii rrrugës ""Agim ÇÇela" nnë LLladroc ttë MMalishevës 

3. LLëvizja VVetëvendosje: Nuk do
të ndahet keq me vota, por as
nuk do të bëjë koalicion me
LDK-në. Nuk e bëri atë parazg-
jedhor jo se ishte në pyetje posti
i kryeministrit, por se LDK-ja ia
vuri rrëshqitëset në këmbë dhe
e hodhi në fushë me akull. 
LDK-ja nuk do të bënte koalicion
me LV-në shkaku se ka frikë nga
ndërkombëtarët. Prandaj, 
përralla janë pohimet e LDK-së
dhe shën Isait se i fali të gjitha
sulmet dhe fyerjet që iu bënë
vetëm për shkak të Kosovës. Po
Isaja kurrë nuk ia fali Fatmir
Sejdiut e po ia falë Albin Kurtit.
Shihni çka i bëri Ismet Beqirit,
politikisht dhe institucionalisht
e masakroi. Albin Kurti, sipas
bindjes sime, nuk është i 
korruptuar në asnjë aspekt,
është i guximshëm dhe atdhetar.
Në rrethana normale do të ishte
në gjendje ta luftonte korrup-
sionin, pa asnjë kompromis. Në
rrethanat aktuale po premton
diçka që, as nuk do ta ketë
rastin ta bëjë e as nuk do ta
bëjë. Prandaj nuk duhet ta 
përdorë fjalorin e dhunshëm.
Lista e LV-së ka mundur të jetë
më e mirë dhe më përfaqësuese.
Koha nuk po punon kundër që
Albin Kurti ta udhëheqë 
qeverinë jo se nuk ka kapacitet,
por se kapacitetet ndërkombëtare,
bisedimet me Serbinë janë
kundër. Për këtë dëshmitarë i
kam: Donald Trampin, Metju
Pallmer, senatorët dhe
ambasadorët e këtij shteti.

4. AAAK ddhe PPSD: Ramushi e ka
shtuar votat për AAK-në. PSD
nuk i sjell vota përveç se do të
bëhet barrë për AAK-në. Në këtë
rast fitues më i madh është PSD.
Shpend Ahmeti, si kryeparë i
PSD-së, do të ndihet shumë
rehat kur të vendoset në strajcën
e "kangurit" Ramush Haradinaj
ku do të ketë siguri dhe ngrohtësi
prindërore. Ky koalicion,
pavarësisht sa vota i fiton, do të
jetë në përbërje të një koalicioni
të gjerë, pas zgjedhjeve të 6
tetorit 2019. Për këtë dëshmitarë
i kam: Donald Trampin, Metju
Pallmerin dhe ambasadorët dhe
senatorët e shtetit ku të gjithë
shtatesait janë Zeus për shtetet e
tjera.

5. NNisma ddhe AAKR-jja: Nisma për
Kosovën, nëse e kalon pragun
zgjedhor, do të bëhet pjesë e një
koalicioni të gjerë. Fatmir Limaj

më së miri ka kapur porosinë e
Trampit dhe shoqërisë, po
kërkon konsensus të gjerë për
bisedime me Serbinë. Po të
garonte e vetme në zgjedhje
Nisma për Kosovën besoj se pa
asnjë problem do ta kalonte
pragun zgjedhor. Kështu, me
legalizuesin e prostitucionit
njerëzor, kombëtar, politik dhe
sidomos diplomatik, si partner i
koalicionit, e ka vënë në dyshim
kalueshmërinë dhe një dyshe
(mjaftueshëm) për kalim të
pragut zgjedhor. Duket se
Nisma, nga paniku, për mua
krejtësisht i panevojshëm se
nuk do ta kalojë pragun 
zgjedhor, u lidhë me një shtëpi
publike politike. Nëse e kalon
pragun, do të bëhet pjesë e 
koalicionit të gjerë në
ekuipazhin e Titanikut, në
bisedime me Serbinë.
Dëshmitarë janë: Donald
Tramp, Metju Pallmer, senatorët
dhe ambasadorët e këtij shteti.

6. PPartia EEuroatlantike ee
Kosovës: Doli si parti e fortë, me
ambicie të mëdha. I pësoi disa
goditje të pariparueshme dhe të
papërballueshme edhe për një
parti tradicionale dhe të 
strukturuar mirë. Së pari nga
kjo parti u largua... Demolli, nuk
po më kujtohet as emri. Ai jo
vetëm që u largua, por e 
kërcënoi PEK-un me kërcënime
të cilat dolën të jenë "fendë e
arushës". Goditjen nukleare e
pësoi pasi PDK-ja përmes forcës
që e bën fuqinë ia mori kandi-
datin për deputet... Leonora
Jakupin. Jo more më duket se
kishte tjetër emër, por se nuk po
më kujtohet, për momentin.

Ftonjtë ee TTrampit ddhe ddhëmbët
socialë ttë DDudies: Kur ishim
fëmijë tezet na dërgonin gurabija
për të cilat gëzoheshim shumë.
Tash Donald Trampi, përmes
Metju Pallmer, senatorëve dhe
ambasadorëve po na dërgon një
meny me vetëm një artikull,
ftonjtë apo bisedimet me
Serbinë. Lëreni luftën kundër
korrupsionit dhe krimit të 
organizuar. Kush ulet në këtë
tryezë me vetëm një artikull,
për të mbijetuar dhe për të 
jetuar duhet t'i hajë këta ftonj e
që nënkupton dhëmbët e
mpirë. Nga kjo mund të shpëtojë
vetëm Dudia, me dhëmbë
socialë dhe me një kusht: nëse
është opozitë e bisedimeve. 

Kaçanik, 16 korrik (ER) - Kryetari i
Komunës së Kaçanikut, Besim
Ilazi, dhe nënkryetari Ylber Bajra,
kanë takuar të hënën ekzekutivin
komunal në kuadër të mbledhjes
së fillimjavës, me të cilën kanë 
diktuar për zhvillimet javore
komunale. Drejtori i Shërbimeve
Publike, Ramadush Osmani, ka
bërë me dije se punimet në projektet
e shumta kapitale janë duke u
zhvilluar me intensitet të planifikuar.
Ai ka thënë se investimet komu-
nale tashmë janë orientuar edhe
në rregullimin e ndriçimit publik si
dhe në rregullimin e urave. Sipas tij,
punimet janë duke vazhduar në
kuadër të projektit "Ndërtim i urës
mbi lumin Lepenc", fshati
Kovaçec, ku është duke u bërë
punimi dhe betonimi i shtyllës së
mesme dhe në projektin
"Ndërtimi i urës mbi lumin
Nerodime". Po ashtu, ai ka thënë se
punimet kanë filluar në projektin

"Rregullim i ndriçimit publik" ku
është duke u punuar në vendosjen
e llambave ndriçuese në rrugët:
"Besnik Begunca", "Raif
Krivanjeva", Izahir Troni", "Beteja e
25 Majit" - projekt i financuar nga
mjetet e buxhetit komunal dhe
Grandit të Performancës së vitit
2018. 
Më tutje, ai ka thënë se punimet
kanë filluar edhe në projektet e
tjera kapitale komunale që kanë
për qëllim rregullimin e infrastruk-

turës rrugore: "Asfaltim i rrugëve
në lagjen Tushaj", ku është duke u
bërë shtrimi i shtresës së zhavorrit,
fillimi i punimeve në projektin
"Ndërtimi i rrugëve në fshatin
Kotlinë", zgjerimi dhe shtrimi me
zhavorr i rrugës "Milaim Loku". Po
ashtu, është duke u zbatuar projekti
"Furnizimi me gyp te ujësjellësit"
që ka për qëllim furnizimin me 3
000 metra gyp ujësjellësi për 
nevoja të sistemeve të ujësjellësit
në Komunën e Kaçanikut.

MITROVICËS, 116 SHTATOR (ER) -
Komuna e Mitrovicës ka mbetur
pa rrymë që nga e diela në
mbrëmje si pasojë e personave të
papërgjegjshëm që e kanë
këputur me qëllim kabllon 
kryesore të rrjetit elektrik të
komunës. Me këtë rast, Komuna e
Mitrovicës u ka bërë apel partive
politike që ta ruajnë qetësinë dhe
të mos rebelohen në këtë shkallë,
ku me qëllime të caktuara 
keqdashëse bëjnë veprime të tilla

siç kanë këputur kabllon kryesore
të komunës. "Po ashtu, Komuna e
Mitrovicës kërkon edhe nga qyte-

tarët që të mos bien pre e këtyre
grackave dhe provokimeve dhe u
bënë thirrje organeve të Policisë
së Kosovës dhe hetuesisë që ta
kryejnë punën e tyre me nder në
përputhje me ligjet në fuqi.
Komuna e Mitrovicës si institucion
lokal prioritet kryesor të vetin e ka
ofrimin e shërbimeve komunale
për të gjithë qytetarët pa dallime
politike apo etnike", është thënë
në reagimin e Komunës së
Mitrovicës.

SUHAREKË, 116 SHTATOR (ER) -
Komuna e Suharekës ka bërë
themelimin e Komitetit Lokal për
Siguri Publike. Kryetari i kësaj
komune, Bali Muharremaj, ka
thënë se ky komitet do të jetë nën
përgjegjësinë e Stacionit Policor të
Suharekës.  Muharremaj ka thënë
se siguria e qytetarëve duhet të
mbetet prioritet i të gjithë qyte-
tarëve. "Është bërë themelimi i
Komitetit Lokal për Siguri Publike
si një organ këshillues në fshatrat:
Bukosh, Vraniq, Savrovë dhe
Popolan, zonë e përgjegjësisë së

Stacionit Policor në Suharekë -
DRP Prizren. Siguria e qytetarëve

duhet të mbetet prioritet i të
gjithëve", ka thënë Muharremaj.

Komuna e Kaçanikut zgjeron investimet në
ndriçim publik dhe në rregullimin e urave

Këputet kablloja e rrymës që furnizonte
Komunën e Mitrovicës

Themelohet Komiteti Lokal për Siguri
Publike në Suharekë

Ismet SSYLEJMANI

Më 17 Shtator 2019, mbushen 20
vjet nga dita e rivarrimit të
Dëshmorëve të Kombit në Gjilan!
Përgjithmonë me nderime të
mëdha popullore e ushtarake, 
atdhetare e patriotike, çlirimtare e
liridashëse, iu dorëzuan tokës së
Atdheut 18 Dëshmorët e Kombit në
Komunën e Gjilanit, ushtarë e
komandant të Zonës Operative të
Karadakut të UÇK-së!
Abdullah Tahiri,
Tefik Zymberi,
Hanumshahe Abdullahu-Zymberi,
Pajazit Ahmeti,
Alban Ajeti,
Muharrem Ibrahimi,
Bahtir Jahiri,
Ibrahim Uruqi,
Enver Miftari,
Nijazi Osmani,
Sahit Baftiu,
Kastriot Baftiu,
Afrim Gagica,
Naser Azemi,
Shahin Baftiu,
Ibrahim Pacolli,
Bashkim Selishta dhe
Fadil Jakupi!
Kësaj ngjarje të madhe historike, të
dhimbshme por krenare e të
paharruar i kishte paraprirë 
vendimi i Shtabit të Përgjithshëm të
UÇK-së, që para transformimit të
UÇK-së në TMK, të kryhej në të
gjithë Kosovën, rivarrimi i
Heronjëve dhe Dëshmorëve të
Kombit!
Në Selinë e Shtabit të Zonës
Operative të Karadakut të UÇK-së
në Gjilan, në takimin për të diskutuar
mbi vendimin e Shtabit të
Përgjithshëm të UÇK-së për rivar-
rim të Dëshmorëve të Kombit,në
mes të tjerëve qëishin present e
morra fjalën edhe unë për të 
diskutuar rreth rëndësisë që akti i
rrivarrimit të Dëshmorëve të Kombit!
Diskutimin tim Komandanti 
i Zonës Ahmet Isufi e Zv.
Komandanti Shemsi Syla, jo vetëm
e aprovuan në parim, por edhe më
propozuan që unë Ismet Sylejmani,
anëtari i Shtabit, Shefi për
Informim i Zonës së 7-të Operative
të Karadakut e Shef për marëd-
hënie me KFOR, të bëhesha kryetar
i Këshillit Organizativ për Rivarrim
të Dëshmorëve të Kombit në Gjilan!
Natyrisht se nuk kisha se si ta kun-
dershtoja, por njëkohësisht ishte
edhe nderë e respekt për mua të
isha në krye të evenimentit më të
madh pas përfundimit të luftës çlir-
imtare e çlirimit të Kosovës nga
pushtuesit serb!
Keshilli Organizativ:
Ismet Sylejmani-Kryetar
Avdyl Bajrami-anëtar

Jonuz Musliu -anëtar
Eaat Asllani-anëtar
Shaqir Ajeti-anëtar(babai dësh-
morit Alban Ajeti)
Dr. Xhevat Demiri-anëtar
Ylfete Canaj-anëtare
Fetush Osmani-anëtar fsh. Gadish
Naser Ahmeti -anëtar fsh. Verbicë
Kamber Bajrami-anëtar fsh.
Zhegoc
Në këshill caktuam anëtarin e
Keshillit Organizativ Esat Asllani,
drejtues të ekipit të zhvarrimit të
Dëshmorëve të Kombit.
Ne ekipin e zhvarrimit u caktuan:
Dr. Sejdullah Mahmuti
Dr. Ilaz Poroshtica dhe
4 teknik medicinal
Me krijimin e Këshillit Oranizativ të
zhvarrimit dhe rivarrimit të
Dëshmorëve të Kombit, u njoftua
Shtabi i Përgjithshëm, Qeveria e

Përkohshme, u njoftua KFOR-i i US
ARMY në Gjilan dhe në Bondstel!
Këshilli Organizativ zhvilloi aktivitet
të mëadh e të gjithanshëm dhe bëri
një punë kolosale, informoi me
kontinuitet për çdo veprim e çdo
vendim Komandantin dhe
Komandën e Shtabit të Zonës së
Karadakut të UÇK-së!
Në kuadrin e punëve dhe 
vështirësive që i dolën Këshillit
Organizativ, ishte edhe lokacioni se
ku do të caktohej vendi ku do të
pushonin përgjithmonë Heronjtë
dhe Dëshmorët e Kombit.
Kishte shumë propozime, por më i
përshtatshmi ishte vendi ku sot
prehen Heronjtë dhe Dëshmorët e
Kombit!
Në këtë vend kishim dy vështirësi,
sepse ishte vend në të cilin shumë
duhej të investohej dhe të punohej
dhe kishim edhe vështirësinë tjetër,
se vendi quhej popovica, e aty pre-
tendohej se ishte e varrosur një
sherbetore kishtare dhe se nuk
mund të varroseshin Dëshmorët e
Kombit!
Në disa takime të panderprera me
Komandantin e Kampit Mantith në

Gjilan, të nderuarin LTC Scurlock
dhe stafin e tij të mrekullueshëm
dhe në disa takime të karakterit të
informimit detal rreth lokacionit, në
fund të Korrikut 1999, në takim në
Selinë e Shtabit të ZOK në Gjilan,
me vizitë speciale në Selinë e
Komandës së Zonës, me urim ma
konfirmoi edhe zyrtarisht
VENDIMIN se lejohen punimet e
rregullimit të varrezave të Heronjëve
dhe Dëshmorëve të Kombit!
Vendi ishte shumë i mirë, ishte
madhështor e impozant, tamam
ishte ashtu sikur kishte porositur
Komandanti i madh e i lavdishëm i
Shtabit të Përgjithshëm të
LANÇSH-së të Shqipërisë Gjeneral
Enver Hoxha, që vendet ku do të
varroset nderi i kombit, të jenë në
vende të dukshme, të larta e
mundësisht brenda qyteteve, sepse

ashtu përgjithmonë do të dërgohet
porosia permanente e amanetit të
atyre që për Atdhe kanë derdhur
gjak e kanë falur jetë!
Por kishim vështirësi të mëdha,
Kodra e Dëshmorëve, ishte vend në
të cilin për tu bërë gati për rivarrim
të Dëshmorëve të Kombit, duhej
investim i madh dhe teknologji e
lartë në kryerjen e punimeve!
Këshilli Organizativ për rivarrim
asnjërin nuk i dispononte e 
rrjedhimisht as Shtabi i ZOK-t të
UÇK-së!
Në mbledhjen e Këshillit
Organizativ, ku prezntoi
Komandanti i Zonës Ahmet Isufi
dhe Kryetari i Qeverisë së
Përkohshme të Gjilanit Ismajl
Kurteshi, u vendos që të drejtohemi
me kërkesë për ndihmë në rivar-
rimin e Dëshmorëve të Kombit!
Pas kësaj Këshilli Organizativ lëshoi
thirrje për ndihmë dhe me 4 Gusht
1999, organizoi takim me afaristët e
Gjilanit!
Takimi u mbajt në restaurantin e
Selisë së Shtabit të Zonës Operative
të Karadakut në Gjilan!
Pjesmarrja e afaristëve ishte

masive!
Në shenjë mirënjohje e falenderimi,
Këshilli Organizativ i rivarrimit të
Dëshmorëve të Kombit, ndau
mirënjohje për të gjithë donatorët e
mëdhenj!
Ndihmat ishin të mëdha dhe të
përnjëherëshme!
Kontributi vullnetar ishte i mahnit-
shëm!
Në punimet për rregullimin e var-
rezave të Dëshmorëve të Kombit
morrën pjesë shumë qytetarë të
Gjilanit dhe rrethinës!
"Morava e Binqes", ishte në nivel të
detyrës në kryerjen e puneve për
rregullimin e Kodrës së
Dëshmorëve!
Rrivarrimi i Dëshmorëve të Kombit
u bë me organizim të mrekul-
lueshëm e me kushte teknike të
përsosura për kohën!

Varret e Dëshmorëve të Kombit, të
gjitha një nga një ishin të
betonuara, pra u bënë me beton
dhe pllakat e betonit u vendosën
me vinq të tonazhave të rënda!
Përpara rivarrimit të dëshmorëve të
kombit në Gjilan, ceremonitë mad-
hështore të rivarrimit të
Dëshmorëve të Kombit ishin zhvil-
luar në komunat e Vitisë dhe
Kamenicës, qe ishin në kuadër të
Zonës Operative të Karadakut!
Me rivarrimin e dëshmorëve në
Gjilan, Zona Operative e Karadakut
e UÇK-së, përmbyllte një kapitull të
lavdishëm atë të nderimit të madh
kombëtar të luftëtarëve të lirisë, që
kishin derdhur gjakun në frontet e
luftës për liri dhe çlirim të Kosovës
nga Serbia pushtuese!
Rivarrimi i Dëshmoreve të Kombit
në Gjilan, pas perfundimit të luftës e
largimit të pushtusve serb nga
Kosova ishte ngjarja më e madhe,
ishte dalja më masive e popullit
shqiptar në qendër të qytetit të
Gjilanit për të nderuar nderin e
kombit, për të nderuar gratë dhe
burrat e lirisë, për të nderuar ata që
në altarin e lufteës për çlirim nga

Serbia, ishin vrarë dhe kishin 
derdhur gjak!
Pjesmarrja në rivarrim të
Dëshmorëve te Kombit ishte nga të
gjitha anët e nga të gjitha trevat, ishte
masive, ishte masive!
Në cermoninë e rivarrimit të
Dëshmorëve të Kombit kishim të
ftuar nga të katër anët!
Këshilli Organizativ kishte marrë të
gjitha masat që rivarrimi të ishte
eveniment i paharruar, që kurrë nuk
do të shlyhej nga memorja e çdo
pjesmarrësi e që do të shënohej me
forcë nga historia e pas çlirimit
Kosovës!
Nderim të veçantë me pjesmarrje në
rivarrim të Dëshmorëve të Kombit,
na bëri komanda e KFOR-it të US
ARMY nga Bondsteli e Mantithi, në
krye me Komandantin e Bondstelit
Gjeneral Brigade Craig A. Peterson
dhe atë të Mantithit LTC Scurlock!
Me vendim të Këshillit Organizativ,
në ditën e rivarrimit të Dëshmorëve
të Kombit, në shenjë nderimi e 
rrespekti, nuk u mbajt mësim në
asnjë shkollë të të gjitha niveleve në
qytetin e Gjilanit dhe të fshatrave!
Gjithashtu sikur edhe pritej dhe
ashtu sikur edhe ishin ftuar, në rivarrim
morrën pjesë të gjitha moshat, 
morrën pjesë përfaqësues të Shtabit
të Pergjithshëm të UÇK-së, përfaqë-
sues të Qeverisë së Përkohshme, 
ish-të burgosur politik, veprimtarë të
çështjes kombëtare, nxënës të
shkollave të Gjilanit dhe fshatrave,
punëtorë, mësues e profesor, invalid
e veteranë, luftetare e ushtarë të
UÇK-së!
Rivarrimi i Dëshmorëve të Kombit,
u bë me një organizim të fortë e
shumë të përkushtuar, jo vetëm të
Këshillit Organizativ, por te të gjithe
anëtarëve të Komandës së Shtabit të
Zonës Operative të Karadakut e të të
gjithë Komunës së Gjilanit!
Në tërë rrugën prej Komandës së
Shtabit ku ishin vendosur arkivolet e
Dëshmorëve të Kombit, nëpër
qendër të qytetit të Gjilanit e deri te
Kodra e Dëshmorëve, ishte urdhër
dhe vendim i prerë, asnjë veturë nuk
duhej të jetë e parkuar!
Shtylla elektrike u vendosën rreth e
rrotull tërë hapsirës në Kodrën e
Dëshmorëve dhe u rregullua një
ndriqim që e bënte edhe më 
madhështorë vendin e shenjtë dhe
të shtrenjtë ku pushonte nderi i
kombit!
Nderimi ishte historik!
20 vjet pas asaj ngjarjeje të madhe,
dhembje e krenarie kombëtare,
ndjehem krenarë për tërë atë 
kontribut që kamë dhënë!
Më vjen keq që nuk kam mundur të
bëja më shumë në nderim të nderit
të kombit, të rënëve të lirisë, por aq
lejonte koha dhe mundësitë që
kishim pas përfundimit të luftës çlir-
imtare!
Lavdi e përjetshme Heronjëve dhe
Dëshmorëve të Kombit!
(Autori ka qenë kryetar i Këshillit
Organizativ të rivarrimit të
Dëshmorëve të Kombit!)

Gjilan, 16 Shtator 2019!

DËSHMORËT E KOMBIT 
NË GJILAN

20 vjet nga rivarrimi i dëshmorëve të kombit në Gjilan

STAMBOLL, 116 SHTATOR - "I jam
lutur që të luajë për kombëtaren
tonë". Ish-presidenti i
Giresunspor, Mustafa Temel
Bozbag, ka zbuluar një prapaskenë
tepër interesante në lidhje me
sulmuesin Vedat Muriqi. Ishte
pikërisht Bozbag ai që i besoi

bomberit nga Prizreni, duke e
marrë nga radhët e Teutës, pesë
vjet më parë, kur Muriqi ishte
vetëm 20-vjeçar. Në një
prononcim për mediat turke, 
ish-presidenti zbulon se sulmuesi
mund të ishte pjesë e kom-
bëtares turke, por kjo gjë nuk ka

ndodhur për shkak të zgjatjes së
procedurave. "Kam folur me të
gjithë, por nuk më kanë kthyer
përgjigje. Muriqi e kishte pas-
aportën turke. Unë nuk i njoh
shumë detajet se si punohet te
kombëtarja. Unë jam mahnitur
me të. E ka ndjekur edhe trajneri

i Turqisë U-21 asokohe, Abdullah
Erkan, për ta parë në një ndeshje
dhe i pëlqeu. Por sulmuesi tha se
procedurat po hasnin shumë
probleme dhe nuk po zgjidheshin,
kështu që pranoi ftesën e
Kosovës", ka thënë Mustafa
Temel Bozbag.

Ish-ppresidenti ii GGiresunsporit: IIu ppërgjërova TTurqisë tta mmerrte MMuriqin 

Veton ZZYMBERI 

PRISHTINË, 116 SHTATOR - KF
Dukagjini nga Klina e ka nisur në
mënyrë jo të mirë edicionin e ri
në IPKO Superligën e Kosovës në
futboll. Ani pse kjo skuadër
shkëlqeu në edicionin e kaluar në
Ligën e Parë dhe arriti të rikthehet
në elitë si dhe gjatë verës bëri
shumë ndryshime në radhët e
futbollistëve dhe shtabin teknik,
nuk i ndihmoi që te ketë start të
mirë në Superligë. Nga tri 
ndeshjet e zhvilluara ky klub
mori vetëm një pikë, pasi humbi
dy ndeshje ndaj Dritës dhe
Flamurtarit, kurse barazoi me

Ballkanin.  Kjo nuk e shqetëson
shumë sulmuesin Granit Elezaj, i
cili të hënën për "Epokën e re" ka
thënë se skuadra nga Rrafshi i
Dukagjinit ka potencial të
mjaftueshëm për të dalë nga kjo
situatë. "Dukagjini është një klub
shumë serioz dhe normalisht se
nuk i mungon potenciali për të
marrë rezultate pozitive. Çka
është e vërteta, nuk e kemi nisur
mirë këtë kampionat, por edhe
fati na ka munguar në këto
ndeshjet e para. Ne jemi duke
punuar që të rikthejmë gjithçka
në rrugën e duhur dhe të vazhdojmë
me ndeshje dhe rezultate të mira
në ndeshjet vijuese. Me rëndësi
është fakti se edhe përkundër

startit jo të mirë, atmosfera në
klub është e mirë", ka thënë
Elezaj. 
Skuadra e Dukagjinit ende nuk e
ka zhvilluar ndeshjen e javës së
dytë ndaj Prishtinës, por kjo
ndeshje zhvillohet më 25 shtator
në stadiumin "Fadil Vokrri" në
Prishtinë. Në ndeshjen e radhës
skuadra nga Klina e pret Ferizajn
që, po ashtu, ka pasur një start jo
të mirë. Sulmuesi Elezaj ka 
paralajmëruar këndelljen e

Dukagjinit nga kjo ndeshje.
"Ndeshjen e radhës e kemi në
kuadër të javës së pestë ndaj
Ferizajt dhe jemi përgatitur që të
shënojmë fitore. Mendoj se nga
kjo ndeshje do t'u rikthehemi
rezultateve pozitive, ani pse
kundërshtari ynë ka një skuadër
të papërshtatshme", ka shtuar ai. 
Granit Elezaj është në dyshim për
këtë ndeshje, por beson se do t'ia
dalë që t'i ndihmojë shokët e
skuadrës, kurse mungesa të tjera

janë edhe Granit Arifaj dhe Mark
Milicaj. "Mungesat janë mjaft të
mëdha sepse bëhet fjalë për 
lojtarë kualitativë, por klubi ka
edhe lojtarë të tjerë dhe kushdo
që luan do të japë maksimumin
për fitore", ka deklaruar ai. 
Aktualisht Dukagjini poziciono-
het në vendin e fundit me pikë të
barabarta me Prishtinën që është
në pozitën e parafundit.

Elezaj: S’ka vend për shqetësim, 
rezultatet pozitive do të vijnë

NAPOLI, 116 SHTATOR (ER) - Gara më
e fortë në futboll, Liga e
Kampionëve, fillon sonte (e
martë) me shumë ndeshje 
interesante. Edhe në edicionin e ri
2019/2020 ndeshjet do të luhen
nga ora 18:55 dhe nga ora 21:00.
Dy ndeshjet e para për këtë 
edicion janë Inter-Slavia Prague
dhe Lyon-Zenit, kurse derbi është
në mes të kampionit në fuqi,
Liverpoolit dhe skuadrës së
Napolit. Për këtë ndeshje ka folur
edhe Lorenzo Insigne, i cili është
optimist që sërish mund t'i
mposhtin anglezët e drejtuar nga
Jurgen Klopp. "Vitin e kaluar në

fituam kundër Liverpoolit në 
stadiumin tonë. Unë kërkoj nga
tifozët tanë që të na mbështesin
ashtu si një vit më parë. I gjithë
ekipi shpreson të bëjë një perfor-
mancë të mirë. Kloppi gjithmonë

më ka sjellë fat. Shpresoj se do të
ndodhë përsëri. Ëndrra ime? Të
mbërrij në finale të Ligës së
Kampionëve dhe ta fitoj atë", ka
thënë sulmuesi italian. 
Një tjetër ndeshje derbi do të
zhvillohet edhe në Gjermani, ku
Borussia Dortmundi e pret
skuadrën e Barcelonës, e cila, si
zakonisht, është ndër favoritet
kryesore për ta fituar trofeun më
të çmuar në futboll. Ndeshje
interesante zhvillohen edhe në
Grupin H, ku Chelsea e pret
Valencian, kurse befasia e 
edicionit të kaluar, Ajax, do të 
përballet me Lillen. 

Sonte fillon Liga e Kampionëve 

Basketbolli
fillon me
ndeshjet e
Superkupës  
Prishtinë, 116 sshtator - Edicioni
i ri në basketbollin e Kosovës
pritet të fillojë me spektakël,
pasi më 24 shtator palestra
"Mizahir Isma" do të jetë
arena e ndeshjeve të
Superkupës. Në konkurrencën
e femrave nga ora 17:30 do të
ballafaqohen Prishtina -
Bashkimi, kurse nga ora 20:30
do të përballen Rahoveci -
Sigal Prishtina te meshkujt. Të
dy këto ndeshje do të 
transmetohen në "Art
Motion". Organizatorë të
Superkupës janë Federata e
Basketbollit e Kosovës (FBK)
në bashkëpunim me Klubin e
Rahovecit. Përgatitjet deri më
tani për këto dy ndeshje po
shkojnë sipas planit dhe pritet
që të jetë një spektakël i rrallë
i basketbollit në prag të 
fillimit të edicionit të ri, që
pritet të jetë shumë interesant,
sidomos me rikthimin e Pejës
në garat e elitës. Tifozët në
Rahovec gjithmonë kanë 
krijuar atmosferë të 
jashtëzakonshme dhe kështu
pritet edhe më 24 shtator. Një
ngjarje që pritet të jetë 
madhështore sa i përket 
organizimit, por edhe tifozëve
në tribuna dhe lojtarëve/eve
në parket, pasi priten ndeshje
mjaft interesante.

GRUPI E
21:00 Napoli - Liverpool
21:00 Salzburg - Genk

GRUPI F
18:55 Inter - Slavia Prague
21:00 Borussia D. - Barcelona

GRUPI G
18:55 Lyon - Zenit
21:00 Benfica - Leipzig

GRUPI H 
21:00 Ajax - Lille
21:00 Chelsea - Valencia 

Granit Elezaj u ka dërguar "selam" tifozëve të
Dukagjinit dhe opinionit sportdashës në Klinë se nuk
ka vend për shqetësim sepse skuadra e tyre e 
zemrës shumë shpejt do t'u rikthehet rezultateve
pozitive. "Dukagjini është një klub shumë serioz dhe
normalisht se nuk i mungon potenciali për të marrë
rezultate pozitive. Çka është e vërteta, nuk e kemi
nisur mirë këtë kampionat, por edhe fati na ka
munguar në ndeshjet e para. Ne jemi duke punuar
që të rikthejmë gjithçka në rrugën e duhur dhe të
vazhdojmë me ndeshje dhe rezultate të mira në
ndeshjet vijuese. Me rëndësi është fakti se edhe
përkundër startit jo të mirë, atmosfera në klub është
e mirë", ka thënë Elezaj

Faton Islamaj shpall të pavlefshme diplomën
SHMLP- Elektro tek-inform "Anton Çetta"
Skenderaj.

Lëshoj banesë me qera në lagjen "Mati 1"
përball "Super Vivës", me sipërfaqe mbi 50 m2,
kati dytë me ngrohje, klimë, ashensorë  etj,
çmimi 200 €uro. Tel: 044-185-233.

Lëshoj banesë me qira garsoniere në Ulpian
kati i parë, posedon tre shtretër dhe e mobiluar.
Preferohet për studenta ose studente, 
një qift apo të tjerë. Çmimi është 185 euro. 
Tel: 044-812-875.

Lëshoj garsonjer me qira në lagjen Ulpiana
kati i parë. Banesa është e mobiluar dhe i 
plotëson të gjitha kushtet për banim, preferohet
për një qift apo tre studentë, mund të merret
për kohë të shkurt apo të gjatë. Çmimi është 180
Euro. Tel: 044-812-875.

Urgjentisht kërkoj një banesë me qera ne
Prishtine. Banesa duhet të ketë 1 ose 2 dhoma
gjumi e mobiluar ose bënë edhe e pa mobiluar.
Çmimi prej: 200-250 €. Tel: 045-660-188

Lëshoj lokalin më qira. Lokali është i pasitur
më të gjitha kushtet përcjellëse. Lokali gjendet
në lagjen e Boshnjakëve në Mitrovicë. Për informa-
ta më të hollësishme mund të na 
kontaktoni në këtë numër të telefonit: 
049-392-275

Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet 
elementare, dy dhoma, kuzhinë e veçanet
me pamje nga parku me çmim sipas 
marrëveshjes tel: 045-891-338 ose 
049-616-139

Shitet  banesa në Lakërishte përballë
Procredit Bankës, hyrja e parë kati i 9 banesa ka
50m2 me dokumentacion të rregullt, çmimi52
000€. Për info 044/672-439. 

Lëshohet me qira banesa në lakërishte
afër Procredit bankës është e mobiluar
50m2 për një çift çmimi është 220€. Për
irno 044/672-439.

Lëshoj banesën me qira në lagjen Bregu
i Diellit te Furra "Qerimi2", i ka dy dhoma të
fjetjes, sallon me kuzhinë, shpajz dhe dy 
ballkona. Për info 044/332-640.

Lëshoj banesën me qira në lagjen Bregu
i Diellit te Furra Qerimi2, i ka dy dhoma të
fjetjes , sallon me kuzhinë, shpajz dhe dy
ballkona. Për info 044/332-640.

Lëshoj banesën me qira e cila gjendet
prapa AAK-së me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e tel: viber +37744162783 dhe
049/900-994.

Lëshoj banesën me qira ne lagjen Bregu
i Diellit 2 te banesat e bardha, afër Shkollës
Iliria banesa është dy dhomshe e mobiluar
komplet, për info lajmërohuni në tel:
044/262-940 dhe 049/ 737-867.

Lëshoj banesën me qira, e cila gjendet
prapa AAK-së, me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e telefonit: 044-162-783.

>> SHPALLJE TË VOGLA <<

Banesë me qira në Dardani
për çif bashkëshortësh. Banesa ka

50 m2 me një dhomë gjumi, 
sallon e kuzhinë, banjo e ballkon

dhe shpajz. 
Kati i 7 me lift. Çmimi 250 €uro

kontakti 044-171328.

N J O F T I M

Njoftojmë të interesuarit se me datën 25. 09. 2019
me fillim në orën 11:00 Bsc. e dipl. Valdrina
(Adem) Raçi mbron punimin e Masterit me titull
"Trashëgimia e veçorive kuantitative në disa
kryqëzime të grurit në gjeneratën F1 (Triticum
aestivum L.)". Mbrojtja publike do të jetë në
Fakultetin e Bujqësisë dhe Veterinarisë në
Prishtinë.

